
Tahlil

YASHIRIN IQTISODIYOT 
MUZTOG‘I

Uni eritmasdan barqaror rivojlanishga 
erishib bo‘lmaydi

Prezidentimiz raisligida 27-yanvar kuni oʻtkazilgan Toshkent shahrida xavfsiz 
muhitni shakllantirish hamda jamoat xavfsizligini samarali taʼminlash boʻyicha 
namunaviy amaliyotni yaratish chora-tadbirlari yuzasidan videoselektor 
yigʻilishida masʼul idoralar uyushgan jinoyatchilik, narkojinoyatlar, 
kiberjinoyatchilik va yashirin iqtisodiyot boʻyicha jilovni qoʻlga olishi shartligi 
qayd etib oʻtildi. Ogʻir jinoyatlar qatorida yashirin iqtisodiyotning sanab 
oʻtilishi bejiz emas. Boisi, ushbu jinoyatlarning urchishiga ayni shu illat 
zamin yaratadi. Uning davlat va jamiyat taraqqiyotiga yetkazadigan iqtisodiy, 
ijtimoiy-siyosiy zarari bundan ham haybatliroq.

Albatta, yigʻilishda davlatimiz rahbari 
tomonidan bu holatlarni yaxshilashning 
keng qamrovli, taʼsirchan yoʻl-yoʻriqlari, 
usullari koʻrsatib oʻtildi, bu boʻyicha zarur 
vazifalar belgilandi. Shubhasizki, ayni 

ushbu illat — yashirin iqtisodiyot bilan 
kurashishning eng taʼsirchan yoʻllaridan biri 
kuchli jamoatchilik nazoratidir. Shu bois, 
quyida bu tushunchaning mohiyati, uning 
qanday holatlarda xalqimiz hayoti sifatiga 
zarar yetkazishi, bu illat ortidan yana qanday 
muammolar boʻy choʻzishi haqida fikr 
yuritamiz.

MAMLAKATIMIZ POYTAXTI AHOLINING TINCH VA OSOYISHTA HAYOTI HAMDA 
JAMOAT XAVFSIZLIGINI SAMARALI TA’MINLASHDA NAMUNA BO‘LISHI ZARUR

Prezident Shavkat Mirziyoyev 27-yanvar kuni Toshkent shahar ichki ishlar bosh boshqarmasi 
huzuridagi qoʻriqlash xizmati faoliyati bilan tanishdi.

“Rosatom” korporatsiyasi 
bilan Hamkorlikni kengaytirish 
masalalari muHokama Qilindi

Oʻzbekiston Respublikasi Prezidenti 
Shavkat Mirziyoyev “Rosatom” atom energiyasi 

boʻyicha davlat korporatsiyasi bosh direktori 
Aleksey Lixachyovni qabul qildi.

Binali YILDIRIM: 
“O‘TMISHGA TAYANGAN TURKIYA — O‘ZBEKISTON 
MUNOSABATLARI BUNDAN BUYON HAM TURKIY 
DUNYONING O‘ZARO ISHONCHI, QARDOSHLIGI VA 

UMUMIY KELAJAGIGA QIMMATLI HISSA QO‘SHADI”
Turkiy davlatlar tashkiloti (TDT) Oqsoqollar kengashi raisi Binali 
Yildirim “Dunyo” AA bilan suhbatda Turkiya — Oʻzbekiston 
munosabatlari, mamlakatimizning tashkilotdagi oʻrni, bugungi 
taraqqiyoti, kelajak avlodlar uchun umumiy turkiy qadriyatlarni asrab-
avaylashga sodiqligi haqidagi fikrlari bilan oʻrtoqlashdi:

— Turkiya uchun Oʻzbekiston bilan 
munosabatlar chuqur, uzoq muddatli 
va strategik poydevorga asoslangan. 
Yakdillik, oʻzaro anglashuv va har ikki 
xalqqa xos davlatchilik tajribasi va axloqi 
bilan rivojlangan bu munosabatlar qardosh 
mamlakatlarimiz oʻrtasidagi aloqalarni 
yanada mustahkamlash uchun poydevor 
yaratadi.

Turkiya va Oʻzbekiston oʻrtasidagi 
munosabatlar diplomatik aloqalar yoki 

dolzarb hamkorlik mavzulari bilan 
cheklangan emas. Ikki davlatni umumiy 
til, mushtarak madaniyat va teran 
tarixiy tamaddun birlashtirib turadi. 
Asrlar davomida ayni havzada gullab-
yashnagan bu birodarlik ruhi bugun ikki 
mamlakat oʻrtasidagi munosabatlarning 
eng mustahkam poydevorini tashkil 
etadi.

Mamlakatimizda integratsiyalashgan 
atom elektr stansiyasini qurish loyihasini 
roʻyobga chiqarishning amaliy jihatlari, 
shuningdek, atom energiyasidan tinchlik 
maqsadlarida foydalanish borasidagi 
hamkorlikni kengaytirish masalalari 
muhokama qilindi.

Oʻtgan yilning oktyabr oyida birinchi 
kam quvvatli reaktor binosi uchun 
poydevor qoʻyish ishlari boshlangani 
mamnuniyat bilan qayd etildi. Elektr 
stansiyani loyihalashtirish ishlari davom 
etmoqda.

Bundan tashqari, oʻtgan yili “MMFI” 
milliy tadqiqot yadro universitetining 
Toshkentdagi filiali negizida atom 
energetikasi va yadro texnologiyalari 
boʻyicha ilgʻor muhandislik maktabi 
ishga tushirildi.

Shuningdek, qishloq xoʻjaligi va 
tibbiyotda yadro texnologiyalarini qoʻllash, 
sohada malakali kadrlarni tayyorlash, fanni 
rivojlantirish hamda ijtimoiy loyihalarni 
amalga oshirish borasida hamkorlikni 
rivojlantirishga alohida eʼtibor qaratildi.

OʻzA

Mamlakatimizda aholining tinch 
va osoyishta hayoti hamda mol-mulki 
daxlsizligini taʼminlashga alohida eʼtibor 
qaratilib, ilgʻor xorijiy tajriba asosida 
zamonaviy yondashuvlar joriy etilmoqda. 
Ichki ishlar vazirligi huzuridagi Qoʻriqlash 
departamentiga qoʻyilgan asosiy vazifalardan 
biri ham aynan shu sanaladi.

Davlatimiz rahbarining 2025-yildagi 
tegishli farmon va qarori ijrosi doirasida 
Qoʻriqlash departamenti Milliy gvardiyadan 
ichki ishlar organlari tizimiga oʻtkazildi.

Ushbu farmon va qarorda belgilab berilgan 
vazifalarni amalga oshirish maqsadida aniq 
rejalar ishlab chiqilib, tegishli choralar 
koʻrildi.

Texnik qoʻriqlashni tashkil etish va aholiga 
texnik qoʻriqlash xizmatlarini koʻrsatishning 
yangi tizimlari joriy etildi.

Xususan, koʻp qavatli uylarning yoʻlak
lariga “tashvish” tugmalarini oʻrnatish orqali 
qoʻriqlash naryadlarining qamrovi ostidagi 
xonadonlar soni keskin oshirildi, himoya 
orderi berilgan ayollarning xavfsizligini 
taʼminlash amaliyoti joriy etildi.

Obyekt va xonadonlarni qoʻriqlovga olish 
ishlarida ichki ishlar organlarining tegishli 
xizmatlari bilan hamkorlik tizimi yoʻlga 
qoʻyildi.

Natijada qoʻriqlanayotgan obyektlarning 
soni yil davomida 99 foizga, qoʻriqdagi 

xonadonlarning soni esa 118 foizga oshdi. 
Texnik qoʻriqlash markazlarining soni 19 
foizga, ularga xizmat koʻrsatuvchi tezkor 
harakatlanuvchi guruhlarning soni esa 15 
foizga oshdi.

Davlatimiz rahbari xizmat binosi 
hovlisida xizmatda qoʻllanilayotgan maxsus 
texnika vositalari, dronlar manyovri, jamoat 
tartibini saqlashga jalb etiladigan transport 
vositalarini koʻzdan kechirdi.

Soʻng qoʻriqlash texnika vositalarining 
koʻrgazmali taqdimoti bilan tanishildi. Bu 
yerda “Xavfsiz shahar” konsepsiyasini joriy 
etish va uni izchil rivojlantirish boʻyicha 
amalga oshirilayotgan ishlar haqida atroflicha 
axborot berildi.

Davlatimiz rahbarining 2023-yildagi 
tegishli qarori bilan belgilangan aniq 
mexanizmlar amaliyotga joriy etilishi 
natijasida respublika miqyosida “Xavfsiz 
shahar” konsepsiyasi bosqichma-bosqich 
tatbiq etilmoqda. Koʻrgazma maydonchasida 
yuridik va jismoniy shaxslarning talab va 
ehtiyojlaridan kelib chiqqan holda oʻrnatilgan 
videokuzatuv tizimlari hamda turli xil 
kameralarning real vaqtda ishlash jarayoni 
namoyish etildi, ularning texnik imkoniyatlari 
tushuntirildi va amaliy tavsiyalar berildi.

Taqdimot doirasida aylanma kameralar, 
yuz qiyofasidan shaxsni aniqlovchi kameralar 
hamda davlat raqam belgisini aniqlovchi 

kameralarning imkoniyatlari koʻrsatildi. 
Ushbu texnik vositalar mahallalar, jamoat 
joylari, obyektlar, taʼlim muassasalari, 
shuningdek, shahar va tumanlarning kirish-
chiqish nuqtalariga oʻrnatilmoqda.

Bugungi kunda barcha hududiy ichki ishlar 
boshqarmalarida sunʼiy intellekt asosida 
hududlarni onlayn kuzatish, tezkor qidiruv 
ishlarini olib borish, kuch va vositalarni 
boshqarish hamda jinoyatlarni “issiq izidan” 
fosh etishga xizmat qiluvchi “Qalqon” 
axborot tizimi toʻliq ishga tushirilgan.

Davlatimiz rahbari ichki ishlar va 
qoʻriqlash xizmati ishlarni mahalladan 
boshlashi, xonadonlarning holatini oʻrganib, 
ularning xavfsizligini taʼminlashi zarurligini 
alohida taʼkidladi. Toshkent megapolis shahar 
ekanini inobatga olgan holda, qonunbuzarlik 
va jinoyat omillarini muntazam tahlil qilish 
kerakligiga eʼtibor qaratdi.

“Xavfsiz shahar” konsepsiyasi doirasida 
yagona platforma, 13 ta maʼlumotlarni 
qayta ishlash markazi, yagona elektron 
xarita, 42 ming 750 ta intellektual kamera 
hamda 17 ta yongʻin xavfsizligi monitoringi 
tizimi faoliyat yuritmoqda. Ushbu tizimlar 
konsepsiyaning asosiy tarkibiy qismini 
tashkil etadi.

Joriy yilda ham vazirlik va idoralar bilan 
hamkorlikda intellektual transport tizimlari, 
avtoturargohlarni boshqarish, ekologik 

va seysmologik monitoring, shuningdek, 
favqulodda vaziyatlarda ogohlantirish 
tizimlarini joriy etish va integratsiyalash 
ishlari davom ettirilayotgani maʼlum 
qilindi.

Huquqni muhofaza qiluvchi va davlat 
organlarining “Xavfsiz shahar” yagona 
platformasi texnik imkoniyatlaridan uygʻun 
foydalanishi natijasida bir necha yuz milliard 
soʻm byudjet mablagʻlari tejalayotgani qayd 
etildi. “Xavfsiz shahar” konsepsiyasini joriy 
etish boʻyicha Oʻzbekiston tajribasi xalqaro 
darajada ham katta qiziqish uygʻotmoqda.

Shu bilan birga, yaratilgan shart-
sharoitlar natijasida Ichki ishlar 
vazirligi akademiyasida Raqamlashtirish 
departamenti uchun zamonaviy talablar 
asosida yangi bino qurilishi boshlangani 
maʼlum qilindi. Yil yakuniga qadar tarmoq 
qamrovini yanada kengaytirish, sunʼiy 
intellekt asosida kamida toʻrtta yangi tizimni 
platformaga ulash hamda raqamlashtirish 
darajasini xalqaro standartlar darajasiga 
olib chiqish rejalashtirilgan.

Prezidentimiz hozirgi kunda jinoyat
chilik shakllari va omillari oʻzgarayotgani, 
ammo ularga mos tizim va choralar yetarli 
emasligini qayd etdi. Ayniqsa, kiberxavfsizlik 
yoʻnalishida jinoyatlar koʻpayib borayotgani 
va ushbu xavflarni bartaraf etish boʻyicha 
ishlar jadallashtirilmasa, aholi uchun jiddiy 

qiyinchiliklar yuzaga kelishi mumkinligini 
taʼkidladi.

Bu borada salohiyatli kadrlar yetishmasligi 
asosiy muammo ekani, bank va ichki ishlar 
organlari xodimlarining bilim va malakasini 
oshirish, ularni muntazam oʻqitishga 
alohida eʼtibor qaratish zarurligini bildirdi. 
Shuningdek, videokuzatuv tizimlarini joriy 
etishda ularni oʻrnatadigan va samarali 
boshqaradigan mutaxassislarni tayyorlash, 
davriy oʻquvlarni tashkil etish muhim ekanini 
taʼkidladi.

Shundan soʻng Toshkent shahrida tashkil 
etilgan “Xavfsiz koʻcha”, “Xavfsiz yoʻlak” 
hamda gastronomik yoʻlaklarda jamoat 
xavfsizligini taʼminlash boʻyicha amalga 
oshirilayotgan chora-tadbirlar bilan ham 
tanishildi.

Tashrif davomida qoʻriqlash xizmati 
xodimlarini soha boʻyicha oʻqitish 
jarayoni, profilaktika inspektorlari bilan 
oʻtkazilayotgan amaliy mashgʻulotlar 
koʻzdan kechirildi.

Davlatimiz rahbariga Situatsion markaz 
faoliyati taqdimoti orqali xavfsizlikni 
taʼminlashda zamonaviy boshqaruv va 
monitoring tizimlarining oʻrni haqida 
maʼlumot berildi.

Situatsion markaz qoʻriqlash xizmatining 
boʻlinmalari harakatlarini nazorat qilish, 
monitoringini yuritish, tezkor va favqulodda 

vaziyatlarda qoʻriqlash xizmati kuch 
vositalarini boshqarish, yoʻnaltirish va onlayn 
kuzatish maqsadida tashkil etilgan.

Shu kuni Prezident Shavkat Mirziyoyev 
raisligida Toshkent shahrida xavfsiz muhitni 
shakllantirish hamda jamoat xavfsizligini 
samarali taʼminlash boʻyicha namunaviy 
amaliyotni yaratish chora-tadbirlari yuzasidan 
videoselektor yigʻilishi ham boʻlib oʻtdi.

Davlatimiz rahbari Toshkent shahri 
respublikaning iqtisodiy, ijtimoiy va 
madaniy markazi sifatidagi oʻrnini yanada 
mustahkamlaganini, bir soʻz bilan aytganda, 
poytaxtda iqtisodiy rivojlanish darajasi 
sezilarli oshganini taʼkidladi.

Shu bilan birga, qayerda hayot 
yaxshilansa, daromad koʻpaysa, oʻsha yerda 
“yengil pul topish” harakatida boʻlgan jinoiy 
tuzilmalar ham faollashib, jinoyatning yangi 
usul va vositalari ham, eng avvalo, shu yerda 
paydo boʻladi.

Lekin huquq-tartibot tizimi poytaxt
dagi yangiliklarga mos ishlamayotgani 
koʻrsatib oʻtildi. Poytaxtning huquq-tartibot 
idoralari rahbarlari respublikaga namuna 
boʻlmayotgani, buning uchun poytaxtda 
resurs ham, kuch-vositalar ham, ilmiy 
salohiyat ham yetarli boʻlishiga qaramasdan, 
haligacha eski “qolip”dan chiqib keta 
olmayotgani tanqid qilindi.



Kiberjinoyatlar kundan kunga koʻpayib, uning turlari 18 tadan 62 taga chiqdi. 
Ayniqsa, shaxsiy maʼlumotlarni oʻgʻirlash, sunʼiy intellekt orqali ovoz va yuz 
qiyofasini oʻxshatish, zararli fayllarni tarqatish avj olyapti. Oʻzlashtirilgan 

mablagʻlar kriptovalyuta shaklida chetga chiqarilmoqda.

Boshlanishi 1-betda

Boshlanishi 1-betda

Anadoluning Oʻzbekiston, xususan, 
ushbu zamindagi Samarqand va Buxoro 
kabi marvaridlar bilan maʼnaviy rishtasi ikki 
mamlakat aloqalariga oʻzgacha ruh va teranlik 
bagʻishlaydi. Bu bogʻ nafaqat oʻtmishning 
ifodasi, balki hozirgi munosabatlarni 
mazmunan toʻldiruvchi muhim omil, 
umumiy istiqbolni shakllantiruvchi jonli 
tarixiy merosdir. Umumiy qarashlar, oʻxshash 
ijtimoiy qadriyatlar va mushtarak tarixiy ong 
ikki mamlakat oʻrtasidagi munosabatlar eng 
yuqori darajaga chiqishini taʼminlaydi.

Oʻtmishdan bugungacha davom etib 
kelayotgan bu kuchli rishtalar Turkiya 
va Oʻzbekiston oʻrtasidagi munosabatlar 
vaqtinchalik emasligi, ular doimiy va chuqur 
ildiz otganini koʻrsatadi. Bu birodarlik 
shunchaki xotiralardagi tarix emas: u bugungi 
hamkorlikni oziqlantiruvchi, umumiy 
qarashlarni mustahkamlovchi omil sifatida 
mavjud.

Ushbu mustahkam tarixiy poydevor 
ikki mamlakat oʻrtasidagi siyosiy, iqtisodiy 
va madaniy hamkorlikni kundan kunga 
rivojlantirish imkonini beradi.

Oʻzbekistondagi soʻnggi toʻqqiz yil 
mamlakatning taraqqiyot yoʻnalishini 
shakllantirgan yangi islohotlar davri boʻldi 
va bu jarayon davom etmoqda. Janob 
Shavkat Mirziyoyev boshchiligidagi bu 
harakat yuzaki oʻzgarishlar emas, uzoqni 
koʻzlab amalga oshirilayotgan keng qamrovli 
va koʻp qirrali safarbarlik sifatida ajralib 
turadi. Ushbu yangilanish hayotning barcha 
jabhasida, iqtisodiy koʻrsatkichlardan 
ijtimoiy tizimgacha, davlatchilik anʼanalarini 
mustahkamlashdan fuqarolar bilan 
munosabatlargacha aniq aks etmoqda.

Islohotlarning asosiy xususiyati — 
inson qadriga ustuvor ahamiyat berish va 
jamiyatni mustahkamlash tushunchasiga 

asoslanganida. Iqtisodiyotda qoʻyilgan dadil 
qadamlar, investitsiya muhitini yaxshilash va 
dunyoga ochilish istagi yangi Oʻzbekistonni 
yanada ochiq, yanada ishonchli va jozibador 
mamlakatga aylantirayotir. Bu islohotlar 
jamoatchilikning davlatga ishonchini oshirish 
barobarida oddiy insonlarning kelajakka 
umidini mustahkamlamoqda.

“Yangi Oʻzbekiston” gʻoyasi shunchaki 
maqsad emas. Bu gʻoya davlat institutlarining 
samaradorligini oshirish, boshqaruvga 
shaffoflik prinsiplarini keng joriy etish, 
islohotlar bilan har bir mahallaga, har bir 
xonadonga kirib borishni koʻzda tutadi. Mazkur 
gʻoyaning tafsilotlariga qadar puxta oʻylangan 
ravon yoʻl xaritasi, ijrosini sinchkovlik bilan 
kuzatib borayotgan rahbari bor.

Soʻnggi yillarda Oʻzbekistonni koʻp ziyo
rat qilgan shaxs sifatida joylardagi islohotlar 
taʼsiri shaharlarning rivojlanishi, davlat 
sektori faoliyati, biznes olami dinamikasi 
va eng muhimi, jamoatchilikning kelajakka 
qarashlarida yaqqol sezilayotganini eʼtirof 
etmoqchiman. Har gal borganimda yanada 
tartibli, yanada rivojlangan va yanada kuchli 
Oʻzbekistonga duch kelaman. Bu oʻzgarishlar 
nafaqat infratuzilmaviy imkoniyatlarda, 
balki jamiyatning umumiy kayfiyati va 
kelajakka intilishida ham yaqqol koʻrinib 
turibdi. Islohotlarning eng yuqori darajada 
qatʼiyat bilan amalga oshirilayotgani — 
muvaffaqiyatning eng muhim sababi.

Janob Shavkat Mirziyoyevning islohotchilik 
kayfiyati Oʻzbekistonning oʻzi bilan cheklanib 
qolayotgani yoʻq. Ushbu islohotlarning 
uzluksizligi nafaqat mamlakatdagi taraqqiyot, 
balki butun mintaqadagi barqarorlik va 

umumiy rivojlanish tendensiyasiga asos 
boʻlmoqda. Bu esa mamlakatning mintaqaviy 
rolini mustahkamlash barobarida turkiy 
dunyoda yanada faol, konstruktiv ishtirokchi 
va yetakchi mavqega ega boʻlishi uchun zamin 
hozirlamoqda. Yangi Oʻzbekiston nafaqat 
oʻz porloq istiqbolini barpo etayotgan, balki 
umumiy mintaqaviy farovonlikka munosib 
hissa qoʻshayotgan davlat sifatida alohida 
ajralib turadi.

Oʻzbekistondagi islohotlar jarayonining 
eng oʻziga xos jihatlaridan biri markaziga 
inson manfaatlari qoʻyilgan davlatchilik 
yondashuvidir. Bu yondashuv islohotlar 
markazda shakllantirilishi bilan birga 
jamiyatning eng quyi qatlamlariga — oddiy 
odamlargacha yetib borishini taʼminlashni 

koʻzda tutadi. 2026-yilning mamlakatda 
“Mahallani rivojlantirish va jamiyatni 
yuksaltirish yili” deb eʼlon qilinishi 
kuchli davlat va kuchli jamiyat oʻrtasida 
sogʻlom hamjihatlikni oʻrnatishda 
muhim qadamdir.

Oʻzbekistonda mahalla shunchaki 
turar joy hududi emas. U birdamlik, 
ahillik va ijtimoiy hamjihatlik markazi. 
Ushbu tuzilmani mustahkamlash 
islohotlarning joylarda oʻz ifodasini 
topishi va fuqarolarning kundalik 
hayotiga bevosita taʼsir koʻrsatishiga 
imkon beradi. Mahallaga asoslangan 
yondashuv davlat va jamiyat oʻrtasidagi 
aloqani mustahkamlaydi, islohotlarning 
muntazamligini kafolatlaydi.

Mahalla haqida gap ketganda 
Oʻzbekistonda oqsoqollarning roli 
va ularga qaratiladigan alohida 
eʼtibor haqida toʻxtalib oʻtish zarur. 
Oʻzbek jamiyatida oqsoqollar teran 
tajriba, sogʻlom fikr va ahillik timsoli. 
Shavkat Mirziyoyev tashabbusi bilan 
yangi yilga berilgan nom va qabul 
qilinayotgan davlat dasturi oqsoqollarni 
ijtimoiy hayotning faol ishtirokchilari 
sifatida jamiyat hayotida keng ishtirok 
etishga chorlaydi. Bu tushuncha ijtimoiy 
muammolar va ehtimoliy xavflarni bartaraf 
etishda maslahatlashuv, tajriba va sogʻlom 
fikrga ustuvor ahamiyat beradigan boshqaruv 
modelini aks ettiradi.

Oʻzbekistonning inson qadrini ulugʻlashga 
asoslangan davlatchilik modeli modernizatsiya 
va anʼanalar oʻzaro zid kelmasligi, 
aksincha toʻgʻri tatbiq etilganda bir-birini 
mustahkamlaydigan muhim manba ekanini 
yaqqol koʻrsatmoqda. Unga koʻra, islohotlarni 
milliy qadriyatlar bilan uygʻun amalga oshirish 
jamiyatning oʻzgarishlarni qabul qilishini 
osonlashtiradi va transformatsiya jarayoniga 
kuchli turtki beradi.

Bu yondashuv nafaqat Oʻzbekiston, balki 
turkiy dunyo uchun ham ilhomlantiruvchi 
namuna boʻlib xizmat qilayotir. Ijtimoiy 
tizimni mustahkamlaydigan va anʼanalarni 
saqlab qolish bilan birga modernizatsiyaga 
qaratilgan bu yondashuv umumiy 

geografiyamizda barqarorlik va taraqqiyot 
uchun muhim asosdir.

Soʻnggi yillarda Turkiya va Oʻzbekiston 
oʻrtasidagi munosabatlarda erishilgan yutuqlar 
zamirida rahbariyat darajasida oʻrnatilgan 
kuchli va samimiy ishonchning oʻrni beqiyos.

Prezidentimiz janob Rejep Tayyip 
Erdogʻan va Oʻzbekiston Respublikasi 
Prezidenti janob Shavkat Mirziyoyev 
oʻrtasida oʻrnatilgan bu munosabatlar oʻzaro 
hurmat, ochiq muloqot va birodarlik ruhiga 
asoslangan.

Ikki davlat rahbarlari oʻrtasidagi bu 
ahillik oʻzaro munosabatlarning strategik 
sheriklik asosida rivojlanishiga imkon berdi. 
Siyosiy irodaning aniqligi va uzluksizligi 
tufayli Turkiya — Oʻzbekiston hamkorlik 
liniyasidagi sohalar yuqori surʼatda kengayib 
bormoqda. Qabul qilingan qarorlar aniq 
natijalar bermoqda. Bu ikki tomonlama 
munosabatlarimiz konyunkturaviy 
oʻzgarishlarga bogʻliq boʻlmay, doimiy va 
chuqur mazmunga egaligini koʻrsatadi.

Jadal hamkorlik faqat siyosiy 
munosabatlar bilan cheklanib 
qolayotgani yoʻq. Savdo-iqtisodiy, 
madaniy-gumanitar, taʼlim va fan 
kabi keng jabhalardagi almashinuv 
mustahkamlanmoqda. Oliy rahbariyat 
darajasida namoyish etilgan iroda quyi 
turuvchi muassasalar va xalq tomonidan 
ham oʻzaro qoʻllab-quvvatlanib, 
hamkorlik jarayonlarining yangi qirralari 
koʻpayib bormoqda.

Turkiya — Oʻzbekiston 
munosabatlarida shakllangan bu 
kuchli rishtalar butun turkiy dunyoni 
mustahkamlovchi zamin yaratadi. 
Oʻzbekiston tarixiy, madaniy va ijtimoiy 
salmogʻi tufayli turkiy dunyoda markaziy 
mavqega ega. Aholisi, tarixiy merosi va 
sivilizatsiya havzasini hisobga olgan 
holda Oʻzbekiston turkiy dunyoning 
asosiy mamlakatlaridan biri sifatida 
ajralib turadi. Binobarin, Oʻzbekistonning 
Turkiy davlatlar tashkiloti (TDT) 
tarkibidagi mavjudligi oddiy aʼzolik emas, 
balki tashkilotni muvozanatlashtiruvchi, 
yoʻnaltiruvchi va shakllantiruvchi roli 
bilan tavsiflanadi. Oʻzbekistonning 

TDTdagi konstruktiv roli tashkilotda 
bajarilayotgan ishlarga barqarorlik, teranlik 
va mazmun bagʻishlaydi.

Turkiya va Oʻzbekiston oʻrtasidagi 
hamkorlik ikki tomonlama munosabatlar 
qatorida Turkiy davlatlar tashkiloti 
doirasidagi ishlarni tezlashtirish jihatidan 
ham muhim. Umumiy qarash, oʻzaro hurmat 
va maslahatlashuv madaniyati Turkiy 
dunyoni yanada integratsiyalashgan, samarali 
va nufuzli tuzilmaga aylantirishga hissa 
qoʻshadi.

Shu nuqtayi nazardan, oʻtmishdan 
kuch oluvchi Turkiya — Oʻzbekiston 
munosabatlari oʻzaro ishonch, birodarlik va 
turkiy dunyoning umumiy kelajagi uchun 
qimmatli hissa qoʻshishda davom etadi.

Bu birodarlik nafaqat oʻtmishning, balki 
umumiy kelajagimizning ham eng muhim 
halqasidir.

“Dunyo” AA
Anqara shahri

Binali YILDIRIM: “O‘TMISHGA TAYANGAN TURKIYA — 
O‘ZBEKISTON MUNOSABATLARI BUNDAN BUYON HAM 

TURKIY DUNYONING O‘ZARO ISHONCHI, QARDOSHLIGI VA 
UMUMIY KELAJAGIGA QIMMATLI HISSA QO‘SHADI”

Oʻzbekistondagi soʻnggi toʻqqiz yil mamlakatning taraqqiyot 
yoʻnalishini shakllantirgan yangi islohotlar davri boʻldi va bu 
jarayon davom etmoqda. Janob Shavkat Mirziyoyev boshchiligidagi 
bu harakat yuzaki oʻzgarishlar emas, uzoqni koʻzlab amalga 
oshirilayotgan keng qamrovli va koʻp qirrali safarbarlik sifatida 
ajralib turadi.

Turkiya — Oʻzbekiston 
munosabatlarida 

shakllangan bu kuchli 
rishtalar butun turkiy dunyoni 
mustahkamlovchi zamin 
yaratadi. Oʻzbekiston tarixiy, 
madaniy va ijtimoiy salmogʻi 
tufayli turkiy dunyoda markaziy 
mavqega ega. Aholisi, tarixiy 
merosi va sivilizatsiya havzasini 
hisobga olgan holda Oʻzbekiston 
turkiy dunyoning asosiy 
mamlakatlaridan biri sifatida 
ajralib turadi.

MAMLAKATIMIZ POYTAXTI AHOLINING TINCH VA OSOYISHTA HAYOTI HAMDA 
JAMOAT XAVFSIZLIGINI SAMARALI TA’MINLASHDA NAMUNA BO‘LISHI ZARUR

Har qanday huquqbuzarlikning 
oldini olishda asosiy boʻgʻin — mahalla 
profilaktikasi. Biroq Toshkent shahridagi 
profilaktika xizmatlarining ishi toʻgʻri 
tashkil etilmagani uchun muammolar 
toʻplanib qolgani qayd etildi.

Respublikadagi 208 ta tuman ichida 
Chilonzor oilaviy zoʻravonlik, talonchilik, 
bezorilik boʻyicha, Yunusobod bosqinchilik 
boʻyicha birinchi oʻrinda. Yoki oʻtgan 
yili Yashnobod va Mirobodda qotillik, 
Olmazorda tan jarohati, Shayxontohurda 
talonchilik holatlari eng koʻp boʻlgan.

Shu munosabat bilan Toshkent shahar 
IIBB boshligʻi R.Sultonxoʻjayev, Toshkent 
shahar prokurori vazifasini bajaruvchi 
A.Oʻrmonovga “hayfsan” berilib, olti oylik 
sinov muddati tayinlanishi belgilandi.

Yirik bozorlar va gavjum joylarda 
jamoat xavfsizligini taʼminlash boʻyicha 
gvardiya, ichki ishlar va favqulodda 
vaziyatlar idoralarining hamkorligi yetarli 
emasligi koʻrsatib oʻtildi.

Ichki ishlar vazirining axborot 
texnologiyalariga masʼul oʻrinbosarining 
tizimni raqamlashtirish boʻyicha ishlarida 
hali sezilarli natija koʻrinmayotgani tanqid 
qilindi. Vazirlikdagi kiberjinoyatchilikka 
qarshi kurashish boshqarmasining ishi 
sustligi qayd etildi.

Prezidentimiz narkojinoyatchilik 
va uyushgan guruhlarga qarshi kurash 
boʻyicha narkokanallarning oxirgi manbasi 
va homiylarigacha yetib borish uchun 
masʼullarda qatʼiyat yoʻqligini tanqid qildi.

Chet elga borib olib, uyushgan jinoiy 
guruhlar tashkil qilgan, u yerda oʻzimizning 
fuqarolarni ham talayotgan shaxslar 
faoliyatiga chek qoʻyishdagi sustkashliklar 
qayd etildi.

Yashirin iqtisodiyotga qarshi kurashish 
va soliq maʼmurchiligi boʻyicha poytaxt 
soliq organlarining ishi mutlaqo qoniqarsiz 
ekani taʼkidlandi. Soliq qoʻmitasida 
qoʻshilgan qiymat soligʻidan sunʼiy 
ortiqcha toʻlov hosil qilish orqali uni 
byudjetdan noqonuniy qoplash holatlari 
koʻpaygan.

Ushbu yoʻnalishlarga javobgar boʻlgan 
qoʻmita raisining birinchi oʻrinbosari 
M.Mirzayev ishdan olindi.

Davlatimiz rahbari “Oʻzbekneftegaz” 
AJ va Davlat aktivlarini boshqarish 
agentligida milliardlab soʻmlik talon-
torojliklar aniqlanganini maʼlum qildi.

Misol uchun, Davlat aktivlarini bosh
qarish agentligining mansabdor shaxslari 
bozor qiymati kamida 250 milliard soʻmlik 
yer uchastkasini yopiq auksionga chiqarib, 
120 milliard soʻmga sotib yuborgan. Shu 
bois, agentlik direktori A.Ortiqov ishdan 
olindi.

Yaqinda Administratsiya va davlat 
idoralarida komplayens va korrupsiyaga 
qarshi ichki nazorat tizimi yoʻlga qoʻyildi.

Qisqa muddatda byudjetga tushum, 
talon-toroj, moliyaviy kamchiliklar 
boʻyicha 53 trillion soʻm va tashqi savdo 
operatsiyasida 8 milliard dollardan ortiq 
qarzdorlik aniqlangani oʻta ayanchli holat 
ekani qayd etildi. Korrupsiyaviy sxemalar 
boʻyicha 4,2 trillion soʻm zarar aniqlanib, 
1,3 trillion soʻmi undirildi, 55 nafar shaxs 
qamoqqa olindi.

Masalan, Ichki ishlar vazirligi tizimida 
davlat xaridlarida 186 milliard soʻm byudjet 
mablagʻi oʻzlashtirilgani aniqlanib, vazir 
oʻrinbosari B.Abdullayev va departament 
boshligʻi R.Tursunovga nisbatan jinoyat 
ishi qoʻzgʻatildi.

Davlat idoralari va korxonalarida 
xavfsizlik uchun masʼullar faoliyatini ham 

tanqidiy qayta koʻrib chiqish vaqti kelgani 
qayd etildi.

Masʼul idoralar uyushgan jinoyatchilik, 
narkojinoyatlar, kiberjinoyatchilik va 
yashirin iqtisodiyot boʻyicha jilovni qoʻlga 
olishi shartligi koʻrsatib oʻtildi.

Ushbu toʻrtta yoʻnalish boʻyicha 
mutlaqo yangi tizim yaratilib, jarayon 
birinchi navbatda Toshkent shahrida 
boshlanadi. Jumladan, xavfsiz muhit 
yaratish boʻyicha “poytaxt namunasi” joriy 
etiladi.

Prezidentimiz yangi tizimni Chilonzor 
tumani misolida tushuntirib berdi.

Tumanda jamoat xavfsizligi kuch-
vositalarini boshqarish yangicha tashkil 
qilinadi. Patrul-post, yoʻl-patrul, 
qoʻriqlash va profilaktika xizmatlari 
tunu kun uch smenali xizmat rejimiga 
oʻtadi. Patrul guruhlariga huquqbuzarlik 
toʻgʻrisida xabar kelib tushganda, voqea 
joyiga 5 daqiqa ichida yetib keladigan 
tizim boʻladi.

Tumandagi 5 ta ichki ishlar boʻlimi 
boshligʻi oʻrinbosarlari tungi xizmatni 
bevosita mahallalarda tashkil qiladi. Ular 
tungi vaqtda oʻz boshliqlariga berilgan 
barcha vakolatga ega boʻladi, mustaqil 
qaror qabul qiladi va masʼuliyatni ham 
toʻliq zimmasiga oladi.

Ichki ishlar va Milliy gvardiya 
xodimlariga tungi xizmatining har soatiga 
bazaviy hisoblashning 5 foizi miqdorida 
kompensatsiya toʻlanishi belgilandi.

Ilgʻor tajriba asosida aholi gavjum 
joylarda dron yordamida patrullik kuzatuvi 
yoʻlga qoʻyiladi.

Chilonzor tumani ichki ishlar xodimlari 
sohasi va hududidan qatʼi nazar, fuqaro 
murojaatini qabul qiladi, koʻchada formali 
xodimga qilingan murojaat “102”ga xabar 
bergan bilan teng boʻladi.

Tumandagi barcha 55 ta mahalladagi 
profilaktika inspektorining xizmat xonasi 
eshigi u bilan tezkor bogʻlanish uchun 
aloqa tugmasi bilan jihozlanadi. Yaʼni 
profilaktika inspektori qayerda boʻlmasin, 
aholi uni qoʻl telefoni va planshetiga tunu 
kun bogʻlanishi mumkin boʻladi.

Davlatimiz rahbari narkojinoyatlarga 
qarshi kurash masalasiga alohida toʻxtaldi.

Sintetik narkotiklarning 95 foizi internet 
orqali tarqatilib, toʻlov kriptovalyutada 
boʻlayotgani, narkolaboratoriyalar 
mamlakat ichida ochilayotgani qayd etildi.

Shuningdek, qonunchilikda davlat 
organlarining bu boradagi vazifalari 
ham aniq koʻrsatilmagan. Narkotiklar va 
oʻqotar qurollarni nazorat qilish agentligi 
faqat tahlil va xalqaro hamkorlik bilan 
cheklanib qolgani tanqid qilindi. Endilikda 
agentlikning masʼuliyati kuchaytirilib, unga 
mutasaddi idoralar ishini muvofiqlashtirish, 
nazorat qilish va baholash vakolati beriladi.

Mutasaddilarga transchegaraviy va 
virtual maydonda uyushgan jinoyatchilikka 
qarshi kurashish boʻyicha yaxlit tizimni 
yoʻlga qoʻyish topshirildi. Ichki ishlar 
vazirligida uyushgan jinoyatchilik boʻyicha 
alohida xizmat tashkil qilinadi.

Oʻtgan yili poytaxtda ushlangan 
uyushgan jinoiy guruhlar tarkibida 
259 nafar “ogʻir” toifadagi yoshlar va 
sportchilar boʻlgani oʻta tashvishli hol 
ekani qayd etildi.

Sportchilarning aksariyati koʻcha 
bezorisiga aylanib ketayotgani, joylarda 
pul uchun yashirin janglar tashkil 
qilish holatlari koʻpaygani qayd etildi. 
Mutasaddilarga bu yoʻnalishda nazoratni 
taʼminlash, jangovar sport turlari bilan 
shugʻullanayotgan yoshlarni kasbga 
oʻqitib, salohiyatiga mos ish bilan band 
qilish tizimini yaratish topshirildi.

Bugun turli radikal va ekstremistik 
gʻoyalar axborot texnologiyalari orqali 
yoshlarimiz ongini zaharlashga urinyapti. 
Faqat jazo va taqiq bilan bu muammoni hal 
qilib boʻlmasligi taʼkidlandi.

Bundan buyon poytaxtning har bir 
tumanida “Qaytaruv guruhlari” faoliyati 
doimiy asosda tashkil qilinadi.

Kiberjinoyatlar kundan kunga koʻpa
yib, uning turlari 18 tadan 62 taga 
chiqdi. Ayniqsa, shaxsiy maʼlumotlarni 
oʻgʻirlash, sunʼiy intellekt orqali ovoz va 
yuz qiyofasini oʻxshatish, zararli fayllarni 
tarqatish avj olyapti. Oʻzlashtirilgan 
mablagʻlar kriptovalyuta shaklida chetga 
chiqarilmoqda.

Bularni tezkor fosh etish va toʻxtatish 
uchun huquq-tartibot xodimlari 
kibertexnologiyalar va sunʼiy intellektni 
mukammal egallashi lozimligi qayd etildi.

Shu bois, Ichki ishlar vazirligida 
kiberjinoyatchilik boʻyicha alohida 
departament tashkil qilinadi va unga 
vazirning oʻzi masʼul boʻladi. Adliya 
vazirligida kiberjinoyatchilik va raqamli 
huquq boʻyicha alohida boshqarma 
ochiladi.

Kadrlar qoʻnimsizligiga barham berish, 
malakali va fidoyi kadrlarni ragʻbatlantirish 
doimiy eʼtiborda boʻlishi taʼkidlandi.

Shu bois, profilaktika inspektorlarini 
yanada qoʻllab-quvvatlash va ularning 
jamiyatdagi obroʻsini oshirish boʻyicha 
qator yangiliklar eʼlon qilindi.

Jumladan, joriy yil 1-iyuldan 
poytaxtdagi profilaktika xodimlariga 
aynan shu sohadagi koʻp yillik staji 
uchun 5 million soʻmgacha oylik ustama 
beriladi. 1-fevraldan yuridik oliygohni 
bitirib, ichki ishlar tizimiga ishga 
kirganlarning oliygohda oʻqigan davri 
ham ish stajiga qoʻshiladi. Viloyatdan 

kelib, poytaxt ichki ishlar idoralarida 
ishlayotgan xodimlarning uy ijarasi 
uchun oylik toʻlov 1,8 million soʻmdan 
3,1 million soʻmga oshiriladi. Ichki ishlar 
xodimlari uchun qurilayotgan uylarning 
30 foizi faqat profilaktika inspektorlariga 
beriladi.

Mutasaddilarga ichki ishlar 
organlarining aholi bilan bevosita ishlovchi, 
jamoat xavfsizligi va jinoyatchilikka qarshi 
kurashuvchi tuzilmalarini yangi tizimga 
oʻtkazish boʻyicha farmon loyihasini 
kiritish topshirildi.

Ushbu boʻlinmalar uchun xizmatni 
oʻtash, muomala madaniyati, tezkor 
harakatlanish, kuch va qurol ishlatish 
boʻyicha yagona standartlar joriy etilib, 
ular servis tuzilmaga aylanishi belgilandi.

Adliya tizimini ham kuchaytirish 
zarurligi koʻrsatib oʻtildi. Bu borada 
birinchi qadam sifatida Adliya vazirligi 
tomonidan huquq-tartibot idoralarining 
faoliyatini “huquqiy audit”dan oʻtkazish 
tizimi yoʻlga qoʻyiladi. “Huquqni 
muhofaza qilish faoliyati toʻgʻrisida”gi 
qonun loyihasi ishlab chiqilib, adliya 
organlarining aniq roli, yangi vazifa va 
vakolatlari belgilanadi.

Davlatimiz rahbari muhokama qilingan 
boshqa sohalarda ham mavjud qonun 
hujjatlarini takomillashtirish, yangilarini 
qabul qilish zarurligini taʼkidladi.

Faoliyatida jiddiy kamchiliklarga 
yoʻl qoʻygan masʼullarga javobgarlik 
choralari belgilandi, ularga nisbatan qonun 
ustuvorligini taʼminlash topshirildi.

Yigʻilishda huquq-tartibot idoralari 
rahbarlarining hisobotlari tinglandi.

Ziyodulla JONIBEKOV,
Behruz XUDOYBERDIYEV,

OʻzA maxsus muxbirlari

Siyosat YANGI O‘ZBEKISTON



Sanjar ESHMURODOV, 
“Yangi Oʻzbekiston” muxbiri

Boshlanishi 1-betda

yashirin iqtisodiyot qisqarishi davlat va jamiyat rivoji, xalq farovonligiga katta 
foyda keltiradi. Yana bir muhim jihat, yashirin iqtisodiyot boʻlmasa, bozor aylanmasi 

muvozanati barqarorlashadi.

Yashirin iqtisodiyot ishtirokchilar 
oʻrtasida oshkora amalga oshirilmaydigan, 
davlat va jamiyat nazoratidan tashqari, 
soliqlar toʻlanmaydigan, davlat statistika 
organlarida koʻrinmaydigan xufiya iqtisodiy 
faoliyat turidir. U koʻpincha mol-mulk oldi-
sotdi amaliyoti, norasmiy ishlash, xizmatlarga 
pul toʻlash jarayonlarida namoyon boʻladi.

Bu illatning koʻlami, davlat 
iqtisodiyotidagi ulushini aniq raqamlarda 
ifodalash mushkul. Uni asosiy qismi suv 
ostiga yashiringan muztoqqa qiyoslasa 
boʻladi. Ammo uning taraqqiyotga zararini 
aniq misollarda keltirish mumkin. Bunga 
doir raqamlar salmogʻi katta. Shu bois, 
taraqqiyot yoʻlini tutgan davlatlar muntazam 
iqtisodiyotdagi yashirin faoliyat ulushini 
kamaytirish choralarini koʻradi. Bunday 
qilmasa, mamlakat iqtisodiyoti halokatga 
uchragan kema kabi suv ostiga gʻarq boʻladi. 
Chunki u oʻz ortidan taraqqiyot ildiziga bolta 
uruvchi korrupsiya, qogʻozbozlik, firibgarlik, 
noteng raqobat muhiti kabi qator illatlarni 
yetaklab keladi. Xalq farovonligi, davlat 
va jamiyat taraqqiyotining asoslariga putur 
yetkazadi.

Xalqaro valyuta jamgʻarmasi 
maʼlumotlariga koʻra, bugungi kunda 
dunyo boʻyicha yashirin iqtisodiyot hajmi 
12 trillion dollar atrofida. Bu borada yalpi 
ichki mahsulotga nisbatan eng yuqori foiz 
koʻrsatkich ayrim davlatlarda 64,5 foizga 
yetadi. Birlashgan Arab Amirliklari, Qatar, 
Singapur, Vengriya esa eng kam yashirin 
iqtisodiyotga ega davlatlar sifatida eʼtirof 
etiladi.

Ular bu natijaga turli yoʻllar bilan erishgan. 
Masalan, arab mamlakatlari eng zamonaviy 
texnologiyalar orqali qattiq nazorat tizimini 
yaratgan boʻlsa, Singapur raqamli iqtisodiyot, 
tuzilmali bozor orqali bu masalani hal qilgan.

Xoʻsh, Oʻzbekiston bu borada qanday 
yangicha mexanizm, tashabbus va loyihalarni 
ilgari surmoqda? Ularning samarasi real 
hayotda qay darajada namoyon boʻlayotir?

Bunda sohaga raqamli texnologiyalarni 
joriy etish, qogʻozbozlikni kamaytirish, 
oqilona soliq siyosati yuritish, jumladan, 
turli imtiyoz va ragʻbatlantirishlarni hayotga 
tatbiq etish va soliq yukini kamaytirish orqali 
norasmiy faoliyat yurituvchilarni rasmiy 
ish faoliyatiga oʻtkazish amaliyoti olib 
borilmoqda. Shu yoʻnalishda hayotga tatbiq 
etilgan yangi tashabbus va loyihalar natijasida 
yashirin iqtisodiyot ulushi 2019-yildagi 45-
50 foizdan 2025-yilda 35 foizgacha tushdi.

Albatta, qisqa fursatda yaxshi natijaga 
erishilgan. Ammo bundan ham samarador 
usullardan foydalanish bugungi kun davr 
talabi. Xususan, “Oʻzbekiston — 2030” 
strategiyasida “natijaga yoʻnaltirilgan 
byudjetlashtirish” amaliyotiga oʻtish, yashirin 
iqtisodiyotni qisqartirish orqali soliq bazasini 
qoʻshimcha kengaytirish imkoniyatidan 
foydalanish vazifalari belgilangan. Bu borada 
ortga qaytmas islohotlar jadal kechmoqda.

Ayniqsa, oʻtgan yillarda joriy etilgan 
oʻzini oʻzi band qilish tizimi koʻplab kichik 
biznes va xususiy tadbirkorlar, turli hunar 
egalari faoliyatini soyadagi iqtisodiyotdan 
real iqtisodiyotga olib chiqdi. Bugungi 
kunda Oʻzbekistonda oʻzini oʻzi band 
qilgan 6 millionga yaqin shaxs mavjud. 
Shuningdek, tadbirkorlar va fuqarolarga 
turli imtiyoz va ragʻbat berish orqali 
ularning yashirin iqtisodiyot ishtirokchisi 
boʻlib qolishining oldi olinmoqda. Xususan, 
kichik va oʻrta biznes vakillaridan bir foizli 
daromad soligʻi undirilishi ham ularning 
faoliyatini rasmiy oʻzanga solishga zamin 
yaratmoqda.

Muhim va samarador uslublardan yana 
biri aholini elektron toʻlov tizimlaridan faol 
foydalanishga jalb etishdir. Chunki har qanday 
elektron oldi-sotdi amaliyotlaridan, albatta, 
iz qoladi. Bu zamonaviy mexanizmning 

hayotga tatbiq etilishi iqtisodiyotda yashirin 
faoliyat ulushi kamayishiga olib keladi. 
Bunga turli sohalardagi islohotlar natijasida 
guvoh boʻlyapmiz.

Masalan, Toshkent shahrida jamoat 
transporti toʻliq avtomatlashgan toʻlovga 
oʻtkazilgani natijasida aslida yoʻlovchilar 
soni 30 foiz koʻp ekani koʻrindi. 
Raqamlashtirilgan dehqon va buyum 
bozorlarida tushum 2-3 karra oshdi. Real 
natijalar elektron toʻlov tizimini bosh
qa sohalarda ham ommalashtirish, sodda 
shaklga oʻtkazib, yanada qulaylashtirishni 
taqozo etadi. Muhimi, bu borada yangi loyi
halar ishlab chiqilmoqda.

Prezidentimizning 2025-yil 10-dekabrdagi 
“Naqdsiz hisob-kitoblarni ommalashtirish va 
yashirin iqtisodiyot ulushini qisqartirishga 
qaratilgan qoʻshimcha chora-tadbirlar 
toʻgʻrisida”gi farmoni bu yoʻnalishdagi 
ishlar rivojini yangi bosqichga olib chiqadi. 
Hujjatda yalpi ichki mahsulotga nisbatan 
kuzatilmaydigan iqtisodiyot ulushini 1,3 
baravar qisqartirish, savdo va xizmat 
koʻrsatish sohalarida aholi tomonidan 
toʻlovlarni naqd pulsiz amalga oshirish 
ulushini 75 foizga, iqtisodiyotning rasmiy 
sektorida band aholining jami iqtisodiy faol 
aholiga nisbatan ulushini 64 foizga yetkazish, 
Iqtisodiy erkinlik indeksi va Korrupsiyani 
idrok qilish indeksida Oʻzbekistonning oʻrni 
kamida 30 pogʻonaga koʻtarilishiga erishish 
kabi vazifalar 2030-yilga qadar yashirin 
iqtisodiyot ulushini qisqartirishning asosiy 
maqsadli koʻrsatkichlari etib belgilangan.

Lekin keyingi vaqtlarda ijtimoiy 
tarmoqlarda ushbu hujjatga asosan yoʻlga 
qoʻyiladigan yangi tashabbuslar faqatgina 
soliq tushumlarini koʻpaytirishdan iborat 
degan turlicha talqinlar uchramoqda. 
Buning asosiy sababi yangi loyihalar 
mazmuniga toʻliq kirib borilmagani 
hamda yashirin iqtisodiyotning davlat 
va jamiyat taraqqiyotiga salbiy taʼsiri 
koʻlamini koʻpchiligimiz toʻliq anglab 
yetmaganimizdir.

Halol raqobat boʻlsa...

Ijtimoiy himoya kushandasi. Kons
titutsiyamizda Oʻzbekiston ijtimoiy davlat 
ekani mustahkamlandi. Bu islohotlar 
markazida inson manfaatlari turadi, davlat 
byudjetining katta qismi ijtimoiy sohalarga 
yoʻnaltiriladi degani. Shunga mos ravishda 
2026-yilgi davlat byudjeti xarajatlarining 50 
foizidan ortigʻi ijtimoiy sohaga qaratilgan. 
Jumladan, taʼlim xarajatlari ulushi 25,5 foiz, 
sogʻliqni saqlashga ajratiladigan mablagʻ esa 
12 foiz oshishi rejalashtirilgan.

Yashirin iqtisodiyot davlat byudjetida 
oʻz ifodasini topmasligi hisobiga davlatning 
ijtimoiy himoya qobiliyatini susaytiradi. Bu 
kam taʼminlangan oilalar, yoshlar, mehnatga 

layoqatsiz fuqarolarga toʻgʻridan toʻgʻri 
zarar yetkazadi.

Yomonliklar “onasi”. Yashirin 
iqtisodiyot, birinchi navbatda, 
korrupsiya, tanish-bilishchilik 
illatlarini kuchaytiradi. Shuning uchun 
iqtisodiyotda bu illat ulushini kamaytirish 
korrupsiyaga qarshi kurashning asosiy 
talablaridan biri.

Prezidentimiz oʻtgan yili 10-dekabrda 
korrupsiyaga qarshi kurashish, 
komplayens nazoratini takomillashtirish 
va raqamlashtirish boʻyicha amalga 
oshirilayotgan ishlar hamda kelgusidagi 
rejalar taqdimoti bilan tanishdi. Unda 
korrupsiyaga qarshi kurashishning 
yangi mexanizmlarini hayotga tatbiq 
etish boʻyicha taʼsirli tashabbuslar ilgari 
surildi. Bu, oʻz navbatida, sohalardagi 
yashirin iqtisodiyotni ham kamaytiradi.

Yana bir jihat — moliyaviy 
firibgarliklarning tegirmoniga ham aynan 
shu unsur suv quyib turadi. Bundan tashqari, 
kontrabanda mahsulotlar yoki sotishi 
taqiqlangan, cheklangan narkotik, psixotrop 
moddalar hamda sifatsiz mahsulotlarning 
ichki bozorga chiqarilishiga yoʻl ochib 
berayotgan illatlardan biri ham yashirin 
iqtisodiyotdir.

Sogʻlom raqobat muhiti muvozanati 
buzilishi. Yashirin iqtisodiyot mamlakatdagi 
sogʻlom raqobat muhitini muvozanatdan 
chiqaradi. Ayrim tadbirkorlar norasmiy 
faoliyat yuritish orqali soliqlardan qochishga 
urinadi. Ular aslida soliq sifatida toʻlanishi 
zarur boʻlgan daromadni ham oʻzining 
foydasi sifatida koʻradi. Demak, qingʻir 
yoʻldan borayotgan “uddaburon” qonuniy 
faoliyat yuritayotgan tadbirkordan koʻra 
koʻproq daromad topadi. Shu orqali u 
raqobatda halol tadbirkorga nisbatan 
ustunlikka ham ega boʻlmoqda.

Bundan tashqari, soliq toʻlamaslik 
uchun daromadning muayyan qismi pora 
yoki boshqa norasmiy mablagʻ koʻrinishida 
sarflanadi. Bu pul aylanmasiga zarar 
keltirib, aholining isteʼmol qobiliyati 
pasayishiga olib keladi. Shu bois, raqobat 
muhiti bor joyda taraqqiyot va oldinga 
siljish boʻladi.

Ishchilar huquqi xavf ostida qolishi. 
Yashirin iqtisodiyotning yana bir koʻrinishi 
aholining norasmiy ravishda band 
boʻlishidir. Bunday holatlar ishchilar uchun 
doim zarar keltiradi. Masalan, rasmiy 
ravishda ishlamay, ish haqini qoʻldan 
oluvchi ishchilar koʻp hollarda aldanishi, 
ortiqcha mehnatga jalb qilinishi, sugʻurta 
va pensiya pullaridan quruq qolishi hech 
gapmas. Yuqorida qayd etganimizdek, 
bu borada oʻzini oʻzi band qilish tizimi 
koʻpchilikning joniga oro kirdi.

Inflyatsiyani kuchaytiradi. Yashirin 
iqtisodiyot pul aylanmasi barqarorligini 

buzib, inflyatsiyani kuchaytiradi, milliy 
valyuta qadrsizlanishiga omil boʻladi. 
Natijada iqtisodiy barqarorlik yoʻqoladi. 
Bu aholining kelajakka ishonchini 
susaytiradi.

Xulosa qilib aytganda, yashirin 
iqtisodiyotning jamiyatga taʼsiri kundalik 
hayotimizda sezilmaydigandek koʻrinadi. 
Ammo uning kuchayishi koʻplab iqtisodiy 
muammolarni keltirib chiqaradi.

Elektron toʻlovlar uchun 
yagona QR-kod: ham 

vaqtingiz, ham naqdingiz 
tejaladi

Prezidentimizning yuqoridagi farmoniga 
muvofiq, joriy 2026-yildan boshlab elektron 
toʻlov tizimini ommalashtirish orqali yashirin 
iqtisodiyotga qarshi kurashish, urchishining 
oldini olish uchun nazoratni yanada 
kuchaytirish tartiblari belgilandi.

Hujjatga binoan, 2026-yil 1-yanvardan 
barcha savdo va xizmat koʻrsatish sohasidagi 
yuridik shaxslar tomonidan banklarda 
generatsiya qilingan yagona QR-kod 
orqali elektron toʻlovlarni qabul qilish 
yoʻlga qoʻyildi. Shu yilning 1-iyulidan 
agar tadbirkorlik subyektlari yagona QR-
kodlardan foydalanmasa, savdo qoidalarini 
buzish deb hisoblanadi. Ushbu tartib 
isteʼmolchilarga yanada qulaylik yaratadi.

Bundan 
t a s h q a r i , 

u l a r n i n g 
h u q u q l a r i 

himoyasini sezilarli 
m u s t a h k a m l a y d i . 

Masalan, keyingi yildan 
biror savdo shoxobchasiga 

borganingizda sotuvchilar sizga 
terminalimiz ishlamayapti degan 

bahonani ayta olmaydi. Yoki bizda faqat 
“Payme” “Click” ilovasi ishlaydi deb 
ortiqcha ovora qilishiga yoʻl qoʻyilmaydi. 
Yo boʻlmasa, tijoratchilar plastik kartasiga 
xaridingizdan tashqari oʻtkazma uchun yana 
bir foiz pul sarflashingizga hojat qolmaydi. 
Bir soʻz bilan aytganda, bu xaridorlarning 
ham naqdi, ham vaqti tejalishiga xizmat 
qiladi.

Shuningdek, olgan mahsulotingiz sifatsiz 
yoki amal qilish muddati oʻtib ketganini bilib 
qolsangiz, isteʼmolchilar huquqini himoya 
qilish tashkilotlariga asosli murojaat qila 
olishingiz mumkin.

2026-yil 1-apreldan ayrim mahsulotlar 
hamda xizmatlar savdosi faqatgina elektron 

YASHIRIN IQTISODIYOT MUZTOG‘I

* * *
Bozor aylanmasi barqarorligining barchaga foydali ekanini quyidagi hikoyadan ham 

anglasa boʻladi.

Qarz
Kichkina shaharchaga bir sayyoh keldi va kichkinagina mehmonxonaga kirdi. 

Mehmonxona egasiga 100 dollar garov puli qoldirdi va xonalar bilan tanishishga kirishib 
ketdi. Mehmonxona egasi qoʻliga tushgan naqd puldan zudlik bilan foydalanishga ahd qildi. 
U yugurib borib qassobdan qarzini uzish uchun 100 dollarni uzatdi.

Qassob ham tezda borib fermerdan qarzini uzdi. Fermer traktorini tuzatib bergan ustadan 
qarzini uzolmay xunob boʻlib oʻtirgandi. Shaxdam qadamlar bilan ustaga pulni uzatdi. 
Usta oziq-ovqat olaverib, doʻkonchidan 100 dollar qarz boʻlib qolgani esiga tushdi va 
doʻkonchining oldida yuzi yorugʻ boʻldi.

Doʻkonchi anchadan beri doʻkonini tozalab yurgan farroshning oyligini berolmayotgandi. 
100 dollarni olgan farrosh ijara pulini toʻlash uchun mehmonxonaga yugurdi va xoʻjayinga pulni 
uzatdi. Xoʻjayin pulni olgan paytda yuqori qavatdan sayyoh tushdi va bu xonalar unga toʻgʻri 
kelmasligini aytib, pulini qaytarib olib, joʻnavordi. Hech kim hech narsaga ega boʻlmagan boʻlsa-
da, butun shaharcha qarzlaridan qutulgan va kelajakka ishonch bilan qarayotgan edi...

toʻlov tizimiga oʻtkazilmoqda. Bu qator 
illatlarning ijtimoiy hayotimizda urchishiga 
toʻsqinlik qiladi. Masalan, davlat organlari 
tomonidan koʻrsatiladigan xizmatlarning 
barchasi elektron shaklga oʻtkaziladi. 
Shuningdek, elektr energiyasi, tabiiy gaz, 
ichimlik suvdan foydalanganlik uchun 
toʻlovlar elektron amalga oshiriladi. Bu 
davlat xizmatchilarining fuqarolardan 
qoʻshimcha mablagʻ undirishining oldini 
oladi, korrupsion holatlar kamayishiga 
xizmat qiladi.

Alkogol, tamaki mahsulotlari savdosi 
faqat elektron shaklda boʻladi. Bu amaliyot 
voyaga yetmagan shaxslar sogʻliq uchun 
zararli mahsulotlarni yashirincha sotib 
olishini cheklaydi. Elektron toʻlov hisobotiga 
koʻzi tushgan ota-onalar farzandini bu illatdan 
olisroqda tutishga urinadi. Bu tartib ichki 
bozorda kontrabanda va sifat nazoratidan 
oʻtmagan mahsulotlar koʻpayishining 
oldini oladi. Aksiz soligʻi toʻlamasdan 
tujjorlik qilayotganlar endi qonunni chetlab 
oʻtolmaydi.

Shuningdek, transportlarga yoqilgʻi 
quyish shoxobchalari orqali aholiga neft-
gaz mahsulotlarini sotish va elektrda 
harakatlanadigan transportlarni quvvatlash 
boʻyicha xizmatlar toʻlovi ham faqatgina 
elektron shaklda boʻladi. Keyingi yillarda 
mamlakatimizda kuz-qish mavsumida 
yoqilgʻi quyish shoxobchalarida turli 
cheklov va talablar joriy etilmoqda. Bu 
talablar, albatta, aholini bir xil darajada 
energetika resurslari bilan taʼminlash, yaʼni 
adolatli taqsimot uchun muhim. Ammo 
ayrim hollarda bu talablarning buzilishi 
koʻzga tashlanyapti. Elektron toʻlov tizimi 
esa bunday holatlarga barham beradi.

Qiymati 25 million soʻmdan oshadigan 
tovar va xizmatlar faqat elektron toʻlov orqali 
amalga oshiriladi. Xususan, koʻchmas mulk 
obyektlari, ishlab chiqarilganiga 10 yildan 
oshmagan M, N, O va G toifaga kiruvchi 
transportlar hamda maxsus avtotransport 
vositalarini sotish va sotib olish toʻliq 
elektron shaklga oʻtkazilmoqda.

Asorati ogʻir boʻlgan firibgarlik 
holatlarining eng koʻpi uy-joy va mashina 
savdosida uchraydi. Koʻp insonlar 
yolgʻonga ishonib, yillab jamgʻargan pulini 
firibgarlar qoʻliga berib qoʻymoqda. Yangi 
tizim esa bunday holatlarning qisman 
oldini oladi. Farmonning mana shu qismi 
koʻpchilikni xavotirga solmoqda. Ular 
ehtiyoj uchun oʻz mulkini sotayotganlar 
soliqdan jabr koʻrmaydimi deyishmoqda. 
Ammo Soliq kodeksiga koʻra, barcha ham 
bunday holatda soliq toʻlash majburiyatini 
olmaydi. Bunda koʻproq uy-joy va mashina 
oldi-sotdisi bilan shugʻullanuvchilar 

boshqa kasb egalari kabi daromad soligʻini 
toʻlaydi.

Bir soʻz bilan aytganda, elektron toʻlov 
tizimini ommalashtirish, aholiga qulaylik 
yaratish bilan birga uning huquqlarini ham 
mustahkamlaydi. Xufiya faoliyatning oldini 
oladi va xalq farovonligi, davlat taraqqiyotiga 
xizmat qiladi.

Naqdsiz toʻlovlar hajmi 
75 foizga yetkaziladi

Ushbu yangi mexanizmlar va belgilangan 
qatʼiy nazorat orqali qator natijalarga erishish 
kutilmoqda. Xususan, 2030-yilga qadar yalpi 
ichki mahsulotga nisbatan kuzatilmaydigan 
iqtisodiyot ulushini 1,3 baravar qisqartirish 
hamda savdo va xizmat koʻrsatish sohalarida 
aholi tomonidan toʻlovlarni naqd pulsiz 
amalga oshirish ulushini 75 foizga yetkazish 
koʻzda tutilgan. Iqtisodiyotning rasmiy 
sektorida band aholining jami iqtisodiy faol 
aholiga nisbatan ulushini 64 foizga koʻtarish 
ham pirovard maqsadlardan biri.

Shu bois, sohalardagi yashirin iqtisodiyot 
ulushini kamaytirish choralari natijasini 
doimiy ravishda kuzatib borish masʼullarning 
asosiy vazifalaridan bir sifatida belgilandi.

Umuman olganda, yashirin iqtisodiyot 
qisqarishi davlat va jamiyat rivoji, xalq 
farovonligiga katta foyda keltiradi. Yana bir 
muhim jihat, yashirin iqtisodiyot boʻlmasa, 
bozor aylanmasi muvozanati barqarorlashadi. 
Barchaga birdek foyda keltirib, kelajakka 
ishonchimizni orttiradi. Shu maʼnoda, 
yangi Oʻzbekistonni barpo etishda yashirin 
iqtisodiyotga qarshi kurash hammamizning 
birdek vazifamizdir.

Tahlil

Xalqaro valyuta jamgʻarmasi 
maʼlumotlariga koʻra, bugungi kunda 

dunyo boʻyicha yashirin iqtisodiyot hajmi 12 
trillion dollar atrofida. Bu borada yalpi ichki 
mahsulotga nisbatan eng yuqori foiz koʻrsatkich 
ayrim davlatlarda 64,5 foizga yetadi. Birlashgan 
Arab Amirliklari, Qatar, Singapur, Vengriya esa 
eng kam yashirin iqtisodiyotga ega davlatlar 

sifatida eʼtirof etiladi.

YANGI O‘ZBEKISTON

Uni eritmasdan barqaror rivojlanishga erishib bo‘lmaydi



Har qanday islohotning muvaffaqiyati, avvalo, 
uning qay darajada aniq maʼlumotlar, ishonchli 
statistika va xolis tahlillarga tayanayotgani bilan 
belgilanadi. Shu maʼnoda, aholi va qishloq 
xoʻjaligini roʻyxatga olish yangi Oʻzbekiston 
islohotlarining muhim poydevoridir. Chunki 
davlatni samarali boshqarish uchun, avvalo, 
davlat qaysi aholi bilan, qanday resurslar bilan 
ishlayotganini aniq bilishi shart.

Aholini roʻyxatga olish orqali mamlakatda 
qancha aholi yashayapti, yosh tarkibi qanday, 
mehnatga layoqatli ularning ulushi qancha, 
aholining taxminan 60 foizi mehnat yoshida, 
51 foizi shaharlarda, 49 foizi qishloq joylarda 
istiqomat qilayotgani kabi hayotiy muhim 
maʼlumotlar aniqlanadi. Bu maʼlumotlarsiz 
taʼlim, sogʻliqni saqlash, pensiya, bandlik, uy-
joy siyosatida toʻgʻri qaror qabul qilish mumkin 
emas.

Masalan, har yili Oʻzbekistonda oʻrtacha 800-
900 ming bola maktab yoshiga yetadi. Aholining 
oʻrtacha umr koʻrish davomiyligi 73 yosh atrofida. 
Keksa aholi ulushi yil sayin oshib bormoqda. Bu 

Bugun yangi Oʻzbekiston taraqqiyotning 
sifat jihatidan mutlaqo yangi bosqichiga 
qadam qoʻymoqda. Soʻnggi yillarda 
amalga oshirilayotgan islohotlar 

esa pensiya tizimi, sogʻliqni saqlash, ijtimoiy 
xizmatlarni oldindan rejalashtirishni talab qiladi. 
Ana shu rejalashtirishning ilmiy asosi aholini 
roʻyxatga olishdir.

Prezidentimiz tashabbusi bilan qabul qilingan 
“Aholini roʻyxatga olish toʻgʻrisida”gi qonun, 
tegishli farmon va qarorlar bu jarayonni BMTning 
Statistika komissiyasi hamda Oziq-ovqat va 
qishloq xoʻjaligi tashkiloti xalqaro tavsiyalariga 
muvofiq oʻtkazishni belgilab berdi. Qonunchilikka 
koʻra, aholini roʻyxatga olish har 10 yilda kamida 
bir marta oʻtkazilishi va uning natijalari davlat 
dasturlari uchun asos boʻlishi shart.

Qishloq xoʻjaligini roʻyxatga olish ham 
strategik ahamiyatga ega. Bugun qishloq xoʻjaligi 
mamlakat yalpi ichki mahsulotining 25-27 foizini, 
aholi bandligining qariyb 30-35 foizini tashkil 
etadi. Mamlakatda 4 million gektardan ortiq 
sugʻoriladigan yer, minglab fermer va dehqon 
xoʻjaliklari mavjud. Qishloq xoʻjaligini roʻyxatga 
olish orqali qaysi hududda yerdan samarasiz 
foydalanilayotgani, suv tanqisligi qayerda keskin 
ekani, qaysi tarmoqlarda mahsuldorlik pastligi 
aniqlanadi. Bu esa agrar islohotlarni manzilli 
qilish imkonini beradi.

Yangi Oʻzbekiston islohotlarining asosiy 
tamoyili — “avvalo aniq maʼlumot, keyin toʻgʻri 
qaror”. Shu tamoyil asosida davlat siyosatining 
yana bir muhim yoʻnalishi — kambagʻallikni 
qisqartirish siyosati shakllandi. Soʻnggi toʻqqiz 
yilda “kambagʻallik” tushunchasi ilmiy va siyosiy 
muomalaga ochiq kirib keldi. Bu tasodifiy emas. 
Chunki ayrim hududlarda kambagʻallik darajasi 
15-17 foizgacha yetgani, baʼzi qishloq joylarda har 
besh xonadondan biri barqaror daromad manbaiga 
ega emasligi aniq raqamlar bilan koʻrsatildi.

Muammoni ochiq tan olish — uni hal etishning 
birinchi sharti. Shu asosda Oʻzbekistonda 
Kambagʻallikni qisqartirish va bandlik vazirligi 
tashkil etildi. Bu vazirlik kambagʻallikka qarshi 
kurashni umumiy shior emas, balki mahallabay 
va xonadonbay aniq mexanizmlar asosida olib 
bormoqda. Har bir mahallada aholining mehnat 
salohiyati, daromad manbalari oʻrganilmoqda, 
har bir hudud, mahalla, qolaversa, xonadonlarni 
qamrab olgan “Kambagʻallikdan farovonlik sari” 
dasturi ishlab chiqildi.

Kambagʻallikni qisqartirishning maqsadi 

Shuning uchun aholi va qishloq xoʻjaligini 
roʻyxatga olish faqat “davlat uchun hisobot” 
emas, balki har bir fuqaro uchun naf keltiradigan 
jarayondir. Chunki roʻyxatga olish orqali davlat 
xizmatlari qayerda kam, qayerda sifat past, 
qayerda infratuzilma yetishmaydi — aniqlashadi. 
Demak, keyingi qarorlar ham “umumiy” emas, 

balki mahalla va xonadon ehtiyojiga qarab qabul 
qilinadi.

Mazkur jarayonda Oʻzbekistonning 
har bir fuqarosi faol ishtirok etishi 

juda muhim. Roʻyxatga olishga xolis 
maʼlumot berish — jamoatchilik 

nazoratining bir koʻrinishi. Chunki 
aholi haqidagi maʼlumotni eng 

yaxshi biladigan ham, uning 
haqqoniyligini taʼminlaydigan 

ham fuqaroning oʻzi. Toʻgʻri 
va aniq maʼlumot bermaslik 

yoki beparvolik aslida oʻz 
mahallasi, oʻz xonadoni 

manfaatiga befarqlikdir. 
Aniq maʼlumot 

berilgan joyda maktab 
ham, shifoxona 
ham, ish oʻrni ham 

aniq ehtiyojga qarab yaratiladi. Prezidentimiz 
Murojaatnomada mahallaning jamiyatdagi 
oʻrnini taʼkidlar ekan, maʼno jihatdan nihoyatda 
kuchli fikr aytgan: “Mahalla tinch va ahil boʻlsa, 
jamiyatimiz tinch… Mahalla rivojlansa, butun 
mamlakatimiz yuksaladi”. Bu gap roʻyxatga olish, 
ijtimoiy himoya, kambagʻallikni qisqartirish va 
mahalla taraqqiyoti bir zanjir ekanini yana bir bor 
koʻrsatadi.

Bu islohotlarning yana bir muhim 
yoʻnalishi xizmat turlarini raqamlashtirishdir. 
Raqamlashtirish nafaqat davlat idoralarining 
ishini tezlashtiradi, balki fuqaroning oʻz huquqi 
va manfaatini himoya qilish imkoniyatini ham 
kengaytiradi. Raqamlashtirish orqali davlat 
xizmatlari aholiga yaqinlashmoqda, ortiqcha 
qogʻozbozlik, navbatlar va inson omiliga 
bogʻliq toʻsiqlar qisqarmoqda. Eng muhimi, 
raqamli tizimlar fuqaroga oʻz maʼlumotlarini 
koʻrish, tekshirish va nazorat qilish imkonini 
beradi. Fuqaro oʻz xonadoni, yer maydoni, 
qishloq xoʻjaligi faoliyati, ijtimoiy imtiyozlari 
haqidagi maʼlumotlarni ochiq koʻra olsa, 

Azizbek AMONOV, 
sotsiologiya fanlari boʻyicha 

falsafa doktori

markazida inson qadri, aholi farovonligi, 
ijtimoiy adolat va barqaror iqtisodiy 
rivojlanish gʻoyasi turibdi. Davlat siyosati 
ilk bor muammolarni yashirmasdan, ochiq 
tan olish, ularni aniq raqamlar asosida tahlil 
qilish va tizimli hal etishga qaratildi. Bu esa 
yangi Oʻzbekiston islohotlarining asosiy farqi va 
ustun jihatidir.

bu shaffoflik va ishonchni mustahkamlaydi. 
Masalan, raqamli xizmatlar orqali fuqaro oʻz 
maʼlumotlarini tekshirishi, oʻz xonadoni yoki 
xoʻjaligiga taalluqli maʼlumotlarni kuzatishi, 
imtiyozlar, subsidiyalar, soliqlar, yer hisoboti, 
chorva va ekinlar haqidagi maʼlumotlarini 
tartibga solishi mumkin. Bu esa shaffoflikni 
oshiradi, korrupsiya xavfini kamaytiradi, 
inson omiliga bogʻliq kechikishlarni 
qisqartiradi.

Shu nuqtayi nazardan qaraganda, aholi va 
qishloq xoʻjaligini roʻyxatga olishning yana bir 
katta vazifasi mamlakatning raqamli boshqaruvi 
uchun ishonchli “asosiy maʼlumotlar bazasi”ni 
yaratishdir. Roʻyxatga olish maʼlumotlari toʻliq 
va aniq boʻlsa, raqamlashtirish ham mazmun 
kasb etadi: davlat xizmatlari “qogʻoz”ga emas, 
real aholi va real resurslarga tayanadi. Demak, 
fuqaro ham oʻzini, xonadonini, xoʻjaligini 
nazorat qilish va rivojlantirish imkoniyatiga ega 
boʻladi.

Bu umumiy yoʻnalishlar “Oʻzbekiston — 
2030” strategiyasida belgilanayotgan maqsadlarga 
ham xizmat qiladi. Aholi va qishloq xoʻjaligini 
roʻyxatga olish ana shu maqsadlarning har 
biriga xizmat qiluvchi asosiy vosita hisoblanadi. 
Strategiyaning oʻzida islohotlarning izchil, sifatli 
va oʻz vaqtida bajarilishi, jamoatchilik nazorati 
va fuqarolik ishtiroki muhimligi qayd etilgani 
bu jarayonda aholi ishtirokini kuchaytirishga 
chaqiriqdir.

Prezidentimiz oʻz Murojaatnomasida bir 
necha bor alohida taʼkidlaganidek, inson qadrini 
ulugʻlash, xalq dardini eshitish va qarorlarni xalq 
manfaatiga mos qabul qilish davlat siyosatining 
bosh mezonidir. Aholi va qishloq xoʻjaligini 
roʻyxatga olish ana shu gʻoyalarni amaliy hayotga 
tatbiq etadi, davlat bilan fuqaro oʻrtasida ishonchni 
mustahkamlaydi.

Shuningdek, Murojaatnomada 2026-yilga 
alohida ruh va maqsad berilib, 2026-yil 
“Mahallani rivojlantirish va jamiyatni yuksaltirish 
yili” deb eʼlon qilindi. Bu nomning oʻzi ham 
aholi bilan ishlash, mahalla tizimini kuchaytirish, 
ijtimoiy barqarorlik, tarbiya, jamoatchilik nazorati 
va farovonlikni taʼminlashda mahallaning hal 
qiluvchi oʻrni borligini anglatadi. Demak, aholi 
va qishloq xoʻjaligini roʻyxatga olish aynan 
shu yil ustuvor vazifalarini amaliy jihatdan 
taʼminlaydigan eng zarur vositalardan biridir: 
kim qaysi mahallada yashayapti, qanday ehtiyoj 
bor, qanday resurs bor, qanday muammo bor — 
aniq maʼlumot boʻlmasa, joriy yil nomi va uning 
mazmuni toʻliq ochilmaydi. Roʻyxatga olish yilni 
va kelajakni amaliy natijaga aylantiradigan muhim 
vositadir.

Yuqorida keltirilgan barcha islohotlar, dasturlar 
va strategik maqsadlarning pirovard natijasi, 
avvalo, aholining tinchligi va farovon hayotini 
taʼminlashga qaratilgan. Tinchlik faqat xavfsizlik 
yoki osoyishtalik emas, balki insonning ertangi 
kunga ishonchi, oʻz oilasi, xonadoni va mehnati 
bilan munosib yashash imkoniyatidir. Ana shu 
ishonchni taʼminlash uchun davlat qarorlari 
tasodifiy emas, balki doimiy tahlil, muntazam 
oʻrganish va jamoatchilik fikriga tayangan holda 
qabul qilinishi zarur.

Xulosa oʻrnida aytganda, barcha 
hamyurtlarimiz aholi va qishloq xoʻjaligini 
roʻyxatga olish jarayonida fuqarolik masʼuliyatini 
oshirib, berilayotgan maʼlumotlarning toʻgʻriligi 
uning mahallasi va xonadoni manfaatiga xizmat 
qilishini anglab yetishi kerak.

Negaki, aholi va qishloq xoʻjaligini roʻyxatga 
olish yangi Oʻzbekiston islohotlarining faqat bir 
yoʻnalishi emas, balki barcha islohotlarni bogʻlab 
turuvchi strategik asosdir. U inson qadri, aholi 
tinchligi, farovon hayot, barqaror iqtisodiy oʻsish 
va rivojlangan davlat qurish maqsadlariga xizmat 
qiladi. Ana shu jarayonda har bir fuqaroning 
faol ishtiroki esa mamlakatimiz kelajagini 
belgilaydigan eng muhim omil hisoblanadi.

Kun mavzusi

insonni nafaqaga 
qaram qilish emas, 
balki ishli qilish, 
tadbirkor qilish, yaxshi 
va farovon yashashga olib 
chiqishdir. Shu maqsadda 
amalga oshirilgan ishlar 
natijasi sifatida soʻnggi yillarda 
kambagʻallik darajasi pasayib, 
millionlab aholi turmushida real 
oʻzgarishlar boʻlayotir. Xususan, 
kambagʻallik darajasi 8,9 foizdan 
5,8 foizga tushib, 1435 ta mahalla 
“kambagʻallikdan xoli” hududga 
aylangan.

Bu jarayon oziq-ovqat xavfsizligi bilan 
ham bevosita bogʻliq. Bugun dunyoda iqtisodiy 
inqirozlar, logistika muammolari, oziq-ovqat 
taqchilligi xavfi ortib bormoqda. Shu sharoitda 
Oʻzbekiston uchun aholini oʻz mahsulotlarimiz 
bilan toʻliq taʼminlash hayotiy ahamiyatga ega. 
Qishloq xoʻjaligini roʻyxatga olish orqali ekin 
maydonlari optimallashtirildi, mahsuldorlik 
oshirildi. Ayrim asosiy mahsulotlar boʻyicha oʻz-
oʻzini taʼminlash darajasi 90 foizdan oshdi.

Ortiqcha mahsulotlarni eksport qilish orqali 
davlat iqtisodiyotiga milliardlab dollar valyuta 
tushumlari kirib kelmoqda. Ayni paytda “oʻzbek 
brendi”ni dunyoga tanitish siyosati yuritilmoqda. 
Prezidentimiz Murojaatnomasida iqtisodiyot va 
eksport salohiyati oshgani haqida aniq raqamlar 
keltirilgani ham bejiz emas: joriy yil eksport 23 
foiz oʻsib, 33,4 milliard dollarga yetkazilishi, yalpi 
ichki mahsulot 145 milliard dollardan oshgani 
aytilgan. Bu raqamlar aholi farovonligiga xizmat 
qiladigan real iqtisodiy asos borligini koʻrsatadi.

Tarixga nazar tashlasak, davlat qudrati har 
doim aniq hisob-kitobga tayangan. Amir Temur 
davrida ham aholi, yer, soliq va harbiy resurslar 
qatʼiy hisobga olingan. “Temur tuzuklari”da har 
bir hudud imkoniyatlariga qarab boshqarilgani 
taʼkidlanadi. Bugun yangi Oʻzbekistonda bu 
tamoyil zamonaviy, raqamli usullar asosida 
davom etmoqda.

Eng muhimi, aholining tinchligi va farovon 
hayotini taʼminlash faqat bitta qaror yoki bitta 
dastur bilan emas, balki doimiy tahlil, muntazam 
oʻrganish va jamoatchilik fikriga tayanish orqali 

amalga oshadi. Bugungi islohotlar davrida 
davlat “bir marta reja — umrbod ijro” uslubidan 
voz kechib, “doimiy monitoring — doimiy 
yangilash” tamoyiliga oʻtmoqda. Bu yerda 
sotsiologik tadqiqotlar hal qiluvchi ahamiyatga 
ega: aholining kayfiyati, ehtiyojlari, xizmatlar 
sifatiga baho, mahalladagi muammolar xaritasi, 
yoshlar bandligi, ayollar faolligi, migratsiya 
sabablari kabi masalalar doimiy oʻrganilsa, 
islohotlar manzilli va samarali boʻladi.

Shu nuqtayi nazardan, yangi Oʻzbekiston 
islohotlarida doimiy sotsiologik tahlillar 
alohida ahamiyat kasb etmoqda. Agar aholining 
kayfiyati, ehtiyojlari, muammolari, davlat 
xizmatlariga munosabati vaqti-vaqti bilan 
oʻrganilmasa, hatto eng toʻgʻri qaror ham 
kutilgan samarani bermasligi mumkin. Shu bois, 
aholi va qishloq xoʻjaligini roʻyxatga olish bir 
martalik tadbir emas, balki uzluksiz monitoring 
va tahlil tizimining boshlangʻich nuqtasidir. 
Roʻyxatga olish raqamlarni beradi, sotsiologik 
tadqiqotlar esa shu raqamlar ortidagi real 
hayotni ochiqlaydi.

Avval koʻk qalampirni faqat erta koʻklam 
va yoz oylaridagina topish mumkin edi. Bugun 
yilning toʻrt faslida ham sarxil, achchiq qalampir 
yetishtirish borasidagi ish tajribalar ommalashdi. 
Bunga Fargʻona tumanidagi “Guzar” mahalla 
fuqarolar yigʻinida yashaydigan Abdurasul 
Ahmedovni ham misol qilish mumkin. 
Qahramonimizning xonadonidagi issiqxonani 
koʻrgan kishi qish “zahri”ni bir damda unutadi. Bu 
yerda sadafdek terilgan, qalampir koʻchatlarini, 
uning hosilini koʻrib, havasingiz keladi. Albatta, 
bu oʻz-oʻzidan boʻladigan ish emas. Avvalo, 
oiladagi totuvlik, hamjihatlik asosida qilingan 
mehnat oʻz samarasini berdi. Eʼtiborlisi, tomorqa 
egalari ekinlarni muqobil energiya yordamida 
isitish, tomchilatib sugʻorish tizimlarini yoʻlga 
qoʻygan. Bu koʻchatlar rivojini yaxshilab, 
hosildorlik miqdorini oshirib, mahsulot tannarxini 
arzonlashtirish imkoniyatini bermoqda.

— Mavsumdagi ilk hosil choʻgʻi chakki emas, 
— deydi issiqxonada ishlayotgan Abdurasul aka. 
— Mehnatimiz besamar ketmayapti. Hozir bir 
kilogramm achchiq qalampirni koʻk holatda 60 

ming soʻmdan sotyapmiz. Farzandlarni oʻqitish, 
uyli-joyli qilishda ana shu izlanishlarimiz qoʻl 
kelmoqda. Shu bois, tomorqamizdagi har bir 
qarich yerdan unumli foydalanyapmiz. Ayrim 
xonadonlarda bekor turgan tomorqani koʻrsam 
achinaman. Shuncha imkoniyat, imtiyozlar bor 
joyda umrini bekorga oʻtkazayotgan odamni hech 
narsa bilan oqlab boʻlmaydi. Chunki kaftdek yeri 
boʻlgan odam hech qachon kambagʻal boʻlmaydi, 
oʻzganing qoʻliga qarab qolmaydi. Qalampir 
koʻchatlari ellik kunda hosilga kirib, iyun oyigacha 
daromad beradi. Koʻchatlarni noyabr oyining 
dastlab oʻn kunligida ekkanmiz. Hosilning ilk 
nishonalarini yangi yil dasturxoniga tortiq qildik. 
Takroriy ekin uchun oq joʻxori ekamiz. Bu yerning 
shoʻrini oladi, unumdorligini oshiradi. Joʻxori 
chorva uchun ozuqa boʻladi. Koʻpchilik havas 
bilan tajribamizni oʻrganishga kelib, yoʻl-yoʻriq 
soʻraydi. Ularga imkon qadar yordam berishga 
harakat qilaman.

Abdurasul Ahmedov uzoq yil qurilish 
korxonalarida ishlab, nafaqaga chiqqan. Ammo 
uyda bekor oʻtirishni oʻziga ep koʻrmaydi. 

Avvaliga moʻjaz issiqxonada qalampir ekib, 
parvarishlab koʻrdi. Samarasi yaxshi boʻlgach, 
ishga jiddiy kirishdi. Hozir 18 sotixlik 
issiqxonada 6 ming tup achchiq qalampir 

koʻchatini parvarish qilyapti. Bu bir mavsumda 
oʻrta hisobda 3 tonnadan ortiq hosil terib olish 
imkoniyatini beradi. Yillik daromad salmogʻi 
200-250 million soʻm.

Butun dunyoda ekologik toza oziq-ovqat, 
sabzavot mahsulotlari yetishtirishga boʻlgan talab 
kuchaydi. Ular inson salomatligi uchun foydali 
mikroelementlar, turli biologik moddalarga 
boyligi bilan ajralib turadi. Bu ishlarda Oʻsimliklar 
karantini va himoyasi agentligining hududiy 
boʻlimlari tadbirkor, dehqon va tomorqachilarga 
yaqin koʻmakchi boʻlmoqda.

— Issiqxonada qalampir, qoʻziqorin, sabzavot 
va koʻkatlar parvarishlash borasidagi ish tajribalari 
mahallalarda ommalashib bormoqda, — deydi 
Oʻsimliklar karantini va himoyasi agentligi 
Fargʻona tuman fitosanitar nazorati davlat 
inspektori Xurshid Tursunboyev. — Mahsulotlarni 
ichki va tashqi bozorga sotishda uning fitosanitar 
holati oʻrganilib, ehtiyoj tugʻilganda kasallik va 
zararkunandalarga qarshi kurashish, ularning oldini 
olish choralari koʻrilyapti. Ular tegishli tartibda 
koʻrikdan oʻtkazilib, sifati, fitosanitariya holati 
boʻyicha kerakli hujjatlarni rasmiylashtirishda 
amaliy koʻmak, tavsiyalar beryapmiz, targʻibot-
tashviqot ishlari olib boryapmiz.

Amaliy ishlar tufayli mahsulotlarimizga 
boʻlgan talab tashqi bozorda ham ortib 
bormoqda. Oʻtgan yilning oʻzida Fargʻona 
viloyatidan 26 tonnadan ortiq achchiq qalampir 
Rossiya, Qozogʻiston, Tojikiston va Qirgʻiz 
respublikalariga eksport qilindi. Joriy yilda 

bu boradagi ishlar salmogʻi yanada ortadi, 
geografiyasi kengayadi.

— Mahallamizda boqimanda kayfiyatdagi 
oilalar, ishsiz fuqarolar yoʻq, — deydi “Guzar” 
mahallasidagi hokim yordamchisi Jamshid 
Ergashev. — Ayni kunda aholiga tegishli 50 dan 
ortiq tomorqada issiqxona bor. Ularda achchiq 
qalampir, qulpnay, pomidor kabi yoz neʼmatlari 
yetishtirilyapti. Oʻtgan yilning oʻzida bu 
yoʻnalishda tadbirkorlik faoliyatini boshlamoqchi 
boʻlgan tashabbuskorlarga 150 million soʻmdan 
ortiq imtiyozli kredit ajratildi. Bundan tashqari, 
ijtimoiy himoya reyestriga kiritilgan oilalarga 
ijara asosida ajratilgan ekin maydonlarida 
ham issiqxonada achchiq qalampir va boshqa 
sabzavot mahsulotlari yetishtirish yoʻnalishida 
mikroloyihalar ishga tushiriladi.

Issiqxonalardagi koʻchatlarni bir tizimga 
bogʻlash, begona oʻtlardan tozalash, hosil yigʻim-
terimi bilan bogʻliq mavsumiy ishlarga shu 
mahalla ahli jalb etilgan. Ular uy yumushlari, 
farzand tarbiyasidan ortib, hamsoyalariga har 
jihatdan koʻmak berib, daromad olyapti.

— Qishlogʻimiz tuman markazidan ancha 
olisda joylashgan, ishlab chiqarish korxonalari 
yoʻq. Shu bois, aksariyat xotin-qizlar ishsiz edi, — 
deydi Baxtigul Metinova. — Hozir hayot tarzimiz 
oʻzgardi. Uy yumushlaridan ortib, mavsumiy 
ishlarga koʻmaklashib, kuniga 120-150 ming soʻm 
daromad olyapmiz. Bu oddiy uy bekalari uchun 
yaxshi imkoniyat.

Mirishkor tomorqachining amaliy ish taj
ribalari bilan tanishish asnosida unga “Qalampir 
qirq yillik qarzni uzadimi?” degan savol bilan 
yuzlandik. Abdurasul akaning yuziga tabassum 
yugurdi.

— Albatta, mehnat qilgan odam farovonlik, 
xotirjamlikka erishadi. Usti but, dasturxoni toʻkin 
boʻladi. Bu katta baxt, — dedi u ishonch bilan.

Rasuljon KAMOLOV,
“Yangi Oʻzbekiston” muxbiri

Tomorqachilik
Hamon esimda, otam tomorqamizga qalampir ekayotganida koʻpincha 

“Qalampir qirq yillik qarzni uzadi”, derdi. Bu gaplar qanchalik hayotiy 
haqiqatga yaqin ekanini aniq bilmayman. Ammo bu gap zamirida 

mehnat va izlanishdan toʻxtamay, serdaromad qalampir yetishtirishga 
ragʻbat berishday haqiqat bor edi. Chunki qalampir hamisha bozorgir 

mahsulot boʻlgan.

AHOLI VA QISHLOQ XO‘JALIGINI RO‘YXATGA OLISH — 

ISLOHOTLARNING ASOSIY ZAMINI

MEHNAT BILAN BAXT YARATAYOTGAN ODAMLAR

Ko‘zgu YANGI O‘ZBEKISTON

4 Tarixga nazar tashlasak, davlat qudrati har doim aniq hisob-kitobga tayangan. Amir 
Temur davrida ham aholi, yer, soliq va harbiy resurslar qatʼiy hisobga olingan. “Temur 

tuzuklari”da har bir hudud imkoniyatlariga qarab boshqarilgani taʼkidlanadi.

Shu maʼnoda, ijtimoiy masʼuliyat 
jamiyatni isloh qilishning ajralmas qismidir. 
Ijtimoiy himoya tizimi qanchalik adolatli va 
manzilli yoʻlga qoʻyilsa, jamiyatda ishonch 
va barqarorlik shunchalik mustahkamlanadi. 
Kambagʻallik xavfi ostida yashayotgan oilalar, 
jismoniy imkoniyati cheklanganlar, yolgʻiz 
keksalar va bolalar taqdiriga befarq boʻlmagan 
davlatgina oʻzining insonparvar qiyofasini 
namoyon eta oladi. Chunki jamiyatning 
maʼnaviy saviyasi, eng avvalo, uning eng zaif 
qatlamlarga munosabatida namoyon boʻladi.

Inson qadrini ulugʻlash gʻoyasi bugun 
davlat siyosatida ustuvor yoʻnalishga aylanib 
borayotgani bejiz emas. Bu gʻoya ijtimoiy 
yordamni shunchaki moddiy qoʻllab-quvvatlash 
bilan cheklab qoʻymay, insonga oʻz salohiyatini 
roʻyobga chiqarish, jamiyat hayotida faol 
ishtirok etish imkonini yaratishni nazarda tutadi. 
Ayniqsa, mehnat qilish layoqati cheklangan 
yoki ogʻir hayotiy sharoitga tushib qolgan 
oilalarga nisbatan adolatli va tushunuvchan 
yondashuv jamiyatda ijtimoiy tenglik hissini 
mustahkamlaydi.

Bugun yurtimizdagi islohotlar aynan shu 
tamoyillarga tayanadi. Ijtimoiy himoya tizimini 
takomillashtirish, kompleks xizmatlarni aholiga 
yaqinlashtirish, bolalarni asrashga qaratilgan 
strategiyalarni ishlab chiqish orqali davlat inson 
qadrini amalda taʼminlashga intilayotganini 
namoyon etmoqda. Bu yondashuv ijtimoiy 
siyosatni rasmiy qarorlar darajasidan hayotiy 
mazmun kasb etuvchi tizimga aylantirayotgani 
bilan ahamiyatlidir.

2025-yil 17-dekabr kuni davlatimiz rahbari 
ijtimoiy himoyaga muhtoj aholini qoʻllab-
quvvatlash tizimini yanada takomillashtirish, 
hududlarda kompleks ijtimoiy va reabilitatsiya 
xizmatlarini kengaytirish hamda bolalarni 
zoʻravonlikning barcha shaklidan himoya 
qilishga qaratilgan takliflar bilan tanishdi. 
Bugun davlatning ijtimoiy siyosati faqat yordam 
taqdim etish doirasida emas, balki inson taqdiri, 
qadr-qimmati va jamiyatdagi oʻrnini taʼminlash 
nuqtayi nazaridan qayta koʻrib chiqishga 
qaratilgan. Aholining ehtiyojmand qatlamlariga 
koʻrsatilayotgan yordamni tizimli, manzilli va 
adolatli asosda tashkil etishga qaratilgan ushbu 
yondashuv ijtimoiy adolatni mustahkamlash, 
jamiyatda ishonch muhitini qaror toptirishga 
xizmat qiladi. Ayniqsa, kompleks ijtimoiy va 
reabilitatsiya xizmatlarini kengaytirish hamda 
bolalarni zoʻravonlikning barcha shaklidan 
himoya qilish masalalarining davlat siyosatida 
ustuvor yoʻnalish sifatida belgilanishi bu 
islohotlarning chuqur maʼnaviy mohiyatga ega 
ekanini yaqqol namoyon etadi.

Oʻtgan davrda Ijtimoiy himoya yagona 
reyestri doirasida 1,8 million oilaning ijtimoiy 
ahvoli baholangani bu yoʻnalishda qilingan 
ishlar koʻlamini yaqqol koʻrsatadi. Natijada 739 
ming, jumladan, kambagʻal va kambagʻallik 
chegarasidagi oilalar reyestrga kiritilib, ularga 
nafaqa va moddiy yordam tayinlandi. Bu 
raqamlar davlatning ijtimoiy himoya masalasida 
faol pozitsiyasi va aholining eng ehtiyojmand 
qatlamlarini qoʻllab-quvvatlashga qaratilgan 
qatʼiy siyosatini ifodalaydi.

Eng muhimi, mazkur jarayon ijtimoiy 
yordamni faqat vaqtinchalik qoʻllab-quvvatlash 

sifatida emas, balki oilalarni ogʻir hayotiy 
vaziyatdan olib chiqishga qaratilgan uzoq 
muddatli tizim sifatida shakllantirayotgani bilan 
ahamiyatli. Bu esa ijtimoiy himoya sohasida 
inson qadrini taʼminlashga qaratilgan yangi 
yondashuvning amaliy ifodasidir.

Endi ijtimoiy himoya sohasidagi ishlarni 
sifat jihatdan yangi bosqichga koʻtarish 
maqsadida Ijtimoiy himoya yagona reyestri 
hamda Kambagʻal oilalar reyestri negizida Ijti
moiy reyestrni joriy etish nazarda tutilmoqda. 
Ushbu reyestr orqali oilalar ijtimoiy-iqtisodiy 
ahvolidan kelib chiqqan holda davlat 
taʼminotidagi, kambagʻal hamda kambagʻallik 
chegarasidagi toifalarga ajratilib, har bir toifaga 
mos, aniq va manzilli yordam hamda xizmatlar 
koʻrsatiladi. Bu yondashuv ijtimoiy qoʻllab-
quvvatlashni umumiy va bir xil shakldan 
chiqarib, insonning real ehtiyojiga qarab tashkil 
etish imkonini beradi.

Ijtimoiy yordam choralari aholining 
daromadi, bandlik imkoniyati va hayotiy 
sharoitini hisobga olgan holda differensial 
yondashuv asosida amalga oshiriladi. Jumladan, 
ayrim toifadagi imkoniyati cheklangan oilalar 

uchun mehnat qilish talabi qoʻyilmagan holda 
ijtimoiy yordam koʻrsatish tizimi yoʻlga 
qoʻyiladi. Shu bilan birga, “mahalla yettiligi”ga 
mehnat qilish imkoniyati cheklangan yoki ogʻir 
hayotiy vaziyatga tushib qolgan oilalarni Ijti
moiy reyestrga kiritish vakolatining berilishi 
joylarda inson taqdiriga yaqin, xolis va adolatli 
qarorlar qabul qilish imkonini yaratadi. Bu 
esa ijtimoiy himoya tizimida davlat, mahalla 
va jamiyat oʻrtasidagi hamjihatlikni yanada 
mustahkamlaydi.

Reyestrga kiritilgan oilalarning daromadini 
oshirish, sogʻliqni saqlash, bandlik, uy-joy va 
boshqa ijtimoiy xizmatlar bilan taʼminlash, 
shuningdek, mehnatga layoqatli aʼzolarni 
bandlikka jalb qilish va ularni tadbirkorlikka 
yoʻnaltirish moddiy qoʻllab-quvvatlash, oila va 
jamiyatning barqaror rivojlanishiga qaratilgan 
tizimli yondashuvdir. Shunday choralar 
orqali davlat faqat ehtiyojmandlarni qoʻllab-
quvvatlash bilan cheklanmaydi, balki ularning 
salohiyatini roʻyobga chiqarish, insonni 
qadrlash va ijtimoiy adolatni mustahkamlashga 
xizmat qiladi. Bu jarayonda har bir oilaning 
turmush darajasi va imkoniyatlari, hayotiy 
muammolari va ijtimoiy ehtiyojlari toʻliq 
hisobga olinadi.

Hududlarda ehtiyojmand aholiga kompleks 
ijtimoiy va reabilitatsiya xizmatlarini 
kengaytirish maqsadida tashkil etilayotgan 
hududiy ijtimoiy xizmatlar markazlari faqat 
xizmat koʻrsatish nuqtasi emas, balki insonning 
qiymati va ijtimoiy faolligini taʼminlaydigan 
maskandir. 2026-2027-yillarda ochilishi 
rejalashtirilgan 20 ta markaz orqali qarab 
turish, parvarishlash, abilitatsiya, reabilitatsiya 
hamda taʼlim bilan bogʻliq kompleks xizmatlar 
joylarda hayotiy muammolarni bartaraf etish 
va imkoniyati cheklangan shaxslar uchun teng 
imkoniyatlar yaratishga qaratilgan amaliyotga 
aylanadi. Bu esa ijtimoiy adolatni amaliy 
mazmun bilan boyitish, har bir insonning 
qadrini joyiga qoʻyish va jamiyatda haqiqiy 
tenglikni taʼminlashga xizmat qiladi.

Markazlar orqali nogironligi boʻlgan 
shaxslar, oʻzgalar parvarishiga muhtoj fuqarolar 
hamda yolgʻiz shaxslar qamrab olinadi. 
Shu bilan ularning ijtimoiy muassasalarga 
doimiy joylashtirilishi qisqartirilishi nazarda 
tutilmoqda. Bu tashabbus nafaqat moddiy 
yordam berilishini taʼminlaydi, balki insonning 
mustaqilligi, qadri va hayotda faol ishtirok etish 
imkoniyatini ham himoya qiladi. Shuningdek, 
xizmatlardan foydalanish jarayonini 
raqamlashtirish, elektron yoʻllanmalarni 
joriy etish va koʻrsatilayotgan xizmatlar 
monitoringini taʼminlash orqali davlat va 
aholi oʻrtasidagi aloqalar shaffof va samarali 
mexanizmga aylantiriladi.

Prezidentimizga 2026-2030-yillarda 
bolalarni zoʻravonlikning barcha shaklidan 
himoya qilish boʻyicha ishlab chiqilgan 
strategiya toʻgʻrisida axborot berildi. Ushbu 
strategiyaning asosiy maqsadi bolalar 
uchun xavfsiz muhit yaratish, zoʻravonlik 
xavfi ostidagi bolalarni barvaqt aniqlash va 
jabrlanuvchi yoki guvoh boʻlgan bolalarga 
kompleks ijtimoiy, psixologik va taʼlim 
xizmatlarini taqdim etishdir. Bu jarayon 
bolalarning huquq va qadr-qimmatini himoya 
qilishda faqat moddiy qoʻllab-quvvatlovdan 
tashqari, ularning shaxsiy rivoji, taʼlim va 
jamiyatga integratsiya qilinishiga qaratilgan 
tizimli yondashuvni amalga oshirishi bilan 
ahamiyatlidir.

Mamlakatimizda 2026-2030-yillarga 
moʻljallangan Bolalarni zoʻravonlikning barcha 
shakllaridan himoya qilish strategiyasi tasdiqlandi. 
Mazkur strategiya zoʻravonlikka qarshi tizimni 
takomillashtirish, jabrlangan bolalar va oilalar 
uchun ijtimoiy xizmatlar koʻlamini kengaytirish, 
shuningdek, jarayonga zamonaviy axborot 
texnologiyalari joriy etilishini taʼminlashi bilan 
ahamiyatli.

Prezidentimizning 2025-yil 24-dekabrdagi 
“2026-2030-yillarga moʻljallangan Bolalarni 
zoʻravonlikning barcha shakllaridan himoya qilish 
strategiyasini tasdiqlash toʻgʻrisida”gi farmoniga 
binoan joriy yil 1-fevraldan bolalarga nisbatan 
zoʻravonlikka qarshi kurash tizimini yaxshilash 
boʻyicha choralar koʻriladi.

Ijtimoiy himoya milliy agentligi bosh mutaxassisi 
Sardor Nusratovning aytishicha, farmon, birinchi 
navbatda, “Bolalarni zoʻravonlikning barcha 
shakllaridan himoya qilish toʻgʻrisida”gi qonun 
hamda Oʻzbekiston Respublikasining Bogota 
harakatlar chaqiruviga qoʻshilgani hamda uning 
doirasida olgan 10 ta majburiyati ijrosini taʼminlash 
maqsadida ishlab chiqilgan.

Hujjatga koʻra, qator chora-tadbirlar 
belgilanmoqda. Jumladan, zoʻravonlikdan jabr
langan, oʻziga nisbatan zoʻravonlik sodir etilish 
xavfi ostida turgan hamda ijtimoiy jihatdan ogʻir 
ahvoldagi bolalarga hamda ularning oilalariga 
turli ijtimoiy xizmatlar belgilanmoqda. Xususan, 
professional tutingan oila xizmati aynan 
zoʻravonlikdan jabrlangan, zoʻravonlik xavfi 
ostida boʻlgan hamda ijtimoiy jihatdan ogʻir 
ahvoldagi bolalarga oilaga yaqin muhitda ijtimoiy 
xizmatlar koʻrsatishga moʻljallangan. Bolalar 
professional tutingan oilaga “Inson” ijtimoiy 
xizmatlar markazlari va mazkur oilalar oʻrtasida 

tuzilgan shartnoma asosida 
6 oygacha boʻlgan muddatga 
joylashtiriladi. Professional 
tutingan oilani tashkil etishga 
nomzodlar maxsus dasturlar 
asosida oʻqitiladi. Zero, bu 
zoʻravonlik natijasida bolalarning 
ruhiyatidagi oʻzgarishlar 
hamda psixoemotsional holatni 
barqarorlashtirishda muhim 
oʻrin tutadi. Professional 
tutingan oilalarga berilgan har 
bitta bola uchun qonunchilik 
hujjatlarida belgilangan tartibda 
mablagʻ ajratiladi. Jumladan, 
parvarishlagani, bolaga gʻamxoʻrlik koʻrsatgani 
uchun oilalarga mehnatga haq toʻlashning eng kam 
miqdori ikki baravari miqdorida pul beriladi.

Shuningdek, endi “Inson” ijtimoiy 
markazlarida “Mehrli oila” xizmati yoʻlga qoʻ
yiladi. Bu xizmat turi zoʻravonlikka uchragan 
yoki zoʻravonlik sodir etilishi xavfi ostida boʻlgan, 
yoki ijtimoiy jihatdan xavfli ahvoldagi bolalarning 
ota-onalariga yoxud ularning oʻrnini bosuvchi 
shaxslarga moʻljallangan.

— “Mehrli oila” xizmatiga jalb qilingan 
ota-onalar (ularning oʻrnini bosuvchi shaxslar)
ga farzandlarining psixofizik xususiyatlarini 
inobatga olgan holda oilasi bilan buzilgan 
munosabatlarni tiklash va ularning 
ijtimoiylashuviga koʻmaklashish uchun “oilaviy 
terapiya” xizmatlari bepul koʻrsatiladi, — 
deydi Sardor Nusratov. — Asosiy maqsad 
bolalar hamda ota-onalar oʻrtasida buzilgan 
munosabatlarni tiklash, yaxshilash, shuningdek, 
farzand tarbiyasida ota-onaning mahorati yoki 
tajribasini oshirish. Ular uchun alohida dastur 
ishlab chiqiladi. Mazkur dastur asosida ijtimoiy, 
psixologik, yuridik va ehtiyojga koʻra boshqa 
xizmatlar koʻrsatiladi.

Bolalarni qoʻllab-quvvatlash hamda ijtimoiy 
moslashuv markazi tashkil etiladi. Uning vazifasi 
zoʻravonlikdan jabrlangan, zoʻravonlik sodir 
etilishi xavfi ostida boʻlgan hamda ijtimoiy 
jihatdan xavfli ahvoldagi bolalarga hamda ularning 
oilalariga koʻrsatiladigan ijtimoiy xizmatlarni 

Xorijdagi vatandoshlar bilan suhbatlashganimizda farzand tarbiyasi 
haqida ham fikr almashamiz. Ikki mamlakatda bu masala qaysidir 
jihatlarda oʻxshashlik koʻringani holda bizga erish tuyuladigan holatlar 
ham kuzatiladi. Masalan, bolalarning ota-onasidan shikoyat qilib, 
huquq-tartibot idoralariga murojaat qilishi. Aslida, ota-onaning bolaga 
qoʻpolligi, taqiqlari ham zoʻravonlik sifatida koʻrilishi, buning uchun 
javobgarlik belgilanishi, bola manfaatlari tushunchasi qadrlanishi 
sogʻlom kelajak uchun juda zarur.

sifat jihatidan yaxshilash hamda bevosita bolalar 
hamda oilaga xizmat koʻrsatishdan iborat.

Shu bilan birga, qonunchilikka bolalar 
huquqlarini himoya qilishga qaratilgan bir qancha 
yangiliklar kiritilmoqda. Jumladan, zoʻravonlikka 
uchragan bolalar davlat tomonidan bepul yuridik 
yordam bilan taʼminlanadi. Bolaga zoʻravonlik 
uning oila aʼzolari yoki yaqin qarindoshlari, 
yoki umuman qarindoshlari tomonidan sodir 
etilganda, qonuniy vakil sifatida yoki bolaning 
huquqlari va manfaatlarini taʼminlash maqsadida 
vasiylik va homiylik organi vakilining majburiy 
ravishda protsessual harakatlarda, yaʼni 
surishtiruv, tergov, sud jarayonida ishtirokini 
belgilash nazarda tutilmoqda. Bundan tashqari, 
zoʻravonlikdan jabrlangan yoki zoʻravonlikka 
guvoh boʻlgan bolalarning dastlabki koʻrsatuvini 
majburiy tartibda videoyozuv orqali qayd etish 
rejalashtirilyapti.

Bundan tashqari, jinsiy zoʻravonlikka uchragan 
bolalar bilan amalga oshiriladigan yuzlashtirish 
tergov harakatini takomillashtirish, ushbu tartibni 
bayonnoma asosida emas, qaror asosida belgilash 
boʻyicha taklif kiritish nazarda tutilgan.

Strategiyaga kiritilayotgan, 2030-yilga 
qadar moʻljallangan oʻzgartirishlardan maqsad 
milliy qonunchiligimizni bolalar manfaatiga zid 
keladigan yoki ularning huquqlarini cheklashga 
qaratilgan normalardan tozalash, yaʼni xatlovdan 
oʻtkazish hamda ushbu normalarni bekor qilishdir. 
Qolaversa, zoʻravonlik uchun belgilangan jazo 
choralarini kuchaytirish va muqobil majburlov 
choralarini belgilash, jumladan, bolalarga yaqin 
boʻlgan muhit yaratish, xususan, sud, tergov hamda 
surishtiruv organlarida maxsus mutaxassislarni 
tayyorlash va ular bazasini shakllantirish 
koʻzda tutilgan. Shu bilan birga, bolalar bilan 

bevosita ishlaydigan huquqni 
muhofaza qiluvchi organlar, 
sud organlari, ijtimoiy himoya 
xodimlari, advokatlar hamda 
boshqa sohalarning xodimlarini 
oʻqitish rejalashtirilgan.

Oʻquv muassasalarida 
xavfsiz taʼlim muhitini 
shakllantirish hamda bolalarga 
sogʻliqni saqlash muassasalari 
yoki organi tomonidan 
koʻrsatiladigan tibbiy xizmat 
hamda uning protokollarini 
qayta koʻrib chiqish 
belgilanmoqda. Strategiyani 

amalga oshirish doirasida ushbu yoʻnalishda, 
yaʼni zoʻravonlik holati, koʻrsatiladigan xizmatlar 
hamda kelajakda yangi ijtimoiy xizmatlarni yoʻlga 
qoʻyish maqsadida aynan xalqaro ekspertlar, 
jumladan, UNICEF ekspertlari hamda mahalliy 
ekspertlar ishtirokida tadqiqotlar oʻtkazish 
nazarda tutilgan. Ushbu tadqiqotlar kelajakda 
aynan zoʻravonlik sohasi va uning oldini olish 
boʻyicha keyingi maqsadlarni belgilashga xizmat 
qiladi. Zoʻravonlikdan jabrlangan, zoʻravonlik 
xavfi ostida boʻlgan hamda ijtimoiy jihatdan xavfli 
ahvoldagi bolalar uchun kichik hajmli markazlar 
tashkil etilmoqda. Ular aynan 6-10 bola uchun 
oilaga yaqin muhitda, mahalla darajasida boʻladi. 
Alohida integratsiya rejasi ishlab chiqiladi hamda 
mazkur rejada belgilangan ijtimoiy, huquqiy, 
psixologik va “Inson” markazidagi resurslardan 
foydalangan holda taʼlim, sogʻliqni saqlash kabi 
xizmatlar ham koʻrsatiladi.

Har bir oilada bolalarning haq-huquqlari 
taʼminlanishi kerak. Bu yoʻldagi ezgu saʼy-
harakatlarimiz, ayniqsa, zoʻravonlikdan jabr 
koʻrayotgan, koʻrishi mumkin boʻlgan, alohida 
mehr va parvarishga muhtoj oʻgʻil-qizlar 
taqdirida, albatta, oʻz natijasini koʻrsatadi. Yangi 
strategiya esa hayotimizda nechogʻliq muhim 
oʻrin tutishini uning ustuvor yoʻnalishlari ijrosida 
koʻrib boraveramiz.

Munojat MOʻMINOVA,
“Yangi Oʻzbekiston” muxbiri

HUDUDIY TARAQQIYOT VA IJTIMOIY 
MAS’ULIYAT UYG‘UNLIGI — 

inson Qadriga tayangan yondashuv

Jamiyatning qay darajada 
rivojlanayotgani faqat iqtisodiy 
koʻrsatkichlar, koʻrilayotgan 
choralar yoki amalga oshirilayotgan 
loyihalar soni bilan oʻlchanmaydi. 
Asosiy mezon insonning kundalik 
hayotidagi oʻzgarish, uning oʻzini 
jamiyatda qanchalik kerakli, 
himoyalangan va qadrlangan deb 
his etishidir. Agar davlat siyosati 
inson taqdiriga bevosita taʼsir 
koʻrsatmasa, aholining ehtiyojmand 
qatlami oʻz muammosi bilan yolgʻiz 
qolsa, har qanday ijobiy koʻrsatkich 
mazmunan boʻsh holatga tushib 
qoladi.

Bu strategiyaning maʼnaviy va amaliy 
ahamiyati shundaki, bolaga faqat oila yoki 
davlatning qaramogʻidagi shaxs emas, 
balki jamiyatning kelajakka boʻlgan umidi 
va masʼuliyatini namoyon etuvchi inson 
sifatida qaraladi. Shu bois, davlat siyosatida 
bolalarni himoya qilish ham, ularning haqiqiy 
imkoniyatlarini roʻyobga chiqarish ham ustuvor 
vazifaga aylantirilgan.

Mazkur hujjat doirasida bolalarga nisbatan 
zoʻravonlik holatlarining oldini olish, xavf 
ostidagi bolalar bilan erta bosqichda ishlash 
hamda ular va oilalariga ijtimoiy, psixologik, 
taʼlimiy va huquqiy xizmatlarni taqdim etish 
ustuvor yoʻnalishlar sifatida belgilab qoʻyildi. 
Bu faqat amaliy choralar majmuasi emas, balki 
jamiyatning maʼnaviy qiyofasini, inson qadrini 
himoya qilish tamoyilini amalda koʻrsatuvchi 
tizimli yondashuvdir. Chunki bola oilaning 
aʼzosi boʻlish bilan birga kelajak avlodning 
asosi, jamiyatning maʼnaviy qudrati va 
barqarorligining garovidir.

Strategiya bolalar bilan ishlashda ijtimoiy 
yondashuvga asoslangan kichik hajmli, ochiq 
formatdagi markazlarning faoliyatini yoʻlga 
qoʻyishni nazarda tutadi. Bu markazlar bolalar 
uchun faqat muassasa emas, balki ularning 
salohiyatini roʻyobga chiqaradigan, ijtimoiy 
muhitda teng imkoniyatlar yaratadigan hayotiy 
makon sifatida xizmat qiladi. Har bir bola 
boʻyicha individual ish rejalarini shakllantirish 
esa insonning shaxsiy ehtiyojlari va iqtidorini 
hisobga olgan, mexanik va umumiy 
yondashuvdan voz kechilgan falsafiy qarashni 
ifodalaydi. Shu orqali bolaning taʼlim olishi va 
jamiyatga integratsiya qilinishi taʼminlanadi, 
uning huquqlari va imkoniyatlari himoya 
qilinadi.

Shu bilan birga, bolalarning huquqiy 
himoyasini taʼminlash maqsadida protsessual 
harakatlarda bolalar manfaatlarini kafolatlash, 
ular bilan ishlaydigan mutaxassislarni maxsus 
tayyorgarlikdan oʻtkazish va bolalarga oid 
ishlarda idoralararo hamkorlikni kuchaytirish 
vazifalari belgilangan. Bu qonunchilikning 
talablari emas, balki inson qadri va jamiyatning 
maʼnaviy adolatini amalda tasdiqlaydigan 
choralar majmuasi. Strategiyaning bu 
yoʻnalishi bola hayotining har bir nuqtasida 
uning xavfsizligi, huquqlari va ijtimoiy 
qiymati himoya qilinishini kafolatlaydi, shu 
bilan kelajak avlodning sogʻlom va barqaror 
rivojlanishiga asos yaratadi.

Strategiya doirasida ijtimoiy xavfli bolalarni 
taʼlimga qamrab olish imkoniyatini kengaytirish, 
muqobil joylashtirish mexanizmlarini 
rivojlantirish, kasbga yoʻnaltirish va jamiyatga 
integratsiya qilishga qaratilgan choralar 
belgilangan. Bu tadbirlar bolalarning shaxsiy 
salohiyatini roʻyobga chiqarish, huquqiy va 
ijtimoiy qiymatini himoya qilish hamda kelajak 
avlod uchun barqaror asos yaratish nuqtayi 
nazaridan muhim ahamiyatga ega. Shuningdek, 
oilalar bilan ishlashda bola uchun zoʻravonlik 
xavfini kamaytirish, ota-onalarni qoʻllab-
quvvatlash hamda psixologik va ijtimoiy 
xizmatlarni samarali tashkil etish alohida 
vazifa sifatida belgilangan. Bu yondashuv 
oila va jamiyat oʻrtasidagi munosabatlarni 
mustahkamlab, har bir bolaning tinch va xavfsiz 
muhitda rivojlanishiga xizmat qiladi.

Shu bilan birga, bolalarni ijtimoiy himoya 
qilish sohasidagi maʼlumotlarni yagona elektron 
platformada yuritish, bolalarga nisbatan 
zoʻravonlik holatlari boʻyicha yagona hisob va 
monitoring tizimini joriy qilish strategiyaning 
asosiy yoʻnalishlaridan biri etib belgilangan. Bu 
tizim orqali davlat va jamiyat oʻrtasidagi aloqa 
shaffof va samarali boʻlib, har bir holat tezkorlik 
bilan aniqlanadi va tegishli choralar koʻriladi.

Prezidentimiz mazkur vazifalarni amalga 
oshirishda ijtimoiy himoya va bolalarni 
himoya qilish sohalarida tizimli yondashuvni 
taʼminlash, koʻzda tutilgan chora-tadbirlarning 
ijrosini doimiy nazorat qilish boʻyicha 
mutasaddilarga aniq topshiriqlar berdi. Bu 
esa faqat qonunchilik talablari yoki maʼmuriy 
choralar emas, balki bola huquqlari, inson qadri 
va jamiyatning maʼnaviy adolatini taʼminlash 
yoʻlida amaliyotga asoslangan falsafiy 
yondashuvning yorqin ifodasidir.

Sardor TOLLIBOYEV,
“Yangi Oʻzbekiston” muxbiri

Mulohaza

reyestrga kiritilgan 
oilalarning daromadini 

oshirish, sogʻliqni saqlash, 
bandlik, uy-joy va boshqa 
ijtimoiy xizmatlar bilan 
taʼminlash, shuningdek, 
mehnatga layoqatli aʼzolarni 
bandlikka jalb qilish va 
ularni tadbirkorlikka 
yoʻnaltirish moddiy 
qoʻllab-quvvatlash, oila 
va jamiyatning barqaror 
rivojlanishiga qaratilgan 
tizimli yondashuvdir.

BOLA TARBIYASI 
MEHR-MUHABBAT 

BILAN SHAKLLANADI

“Bu dunyo — kurash 
maydoni, quroli — sogʻlom 
jismu tan, oʻtkir aql va xush 

axloq”
Respublika Maʼnaviyat va maʼrifat 

markazi rahbari, siyosiy fanlar doktori Otabek 
Hasanovning “Yangi Oʻzbekiston” gazetasining 
20-yanvar sonida chop etilgan ayni sarlavhali 
maqolasi haqiqatan “uygʻotuvchi qoʻngʻiroq”dek 
boʻlib tuyuldi menga. Darhaqiqat, bugungi 
kunda “qobiqdan chiqish” va hushyor tortish 
shunchaki tavsiya emas, balki yashab qolish 
shartiga aylanib ulgurdi. Maqolani oʻqirkanman, 
ona sifatida farzandlar kelajagi haqida xavotirim 
yanada kuchaygan boʻlsa, tadqiqotchi sifatida 
fikr bildirishga, jamiyatni, ayniqsa, ilm ahlini 
yagona maqsad ostida hushyorlikka chaqirishga 
koʻnglimda bir istak paydo boʻldi.

Darvoqe, mevali va manzarali dov-daraxt
lar tuproq namligini saqlashdan tashqari, 
qishloq xoʻjaligi ekinlarini nafaqat kuchli 
toʻfonlar, balki turli koʻrinishdagi boshqa 
tabiiy ofatlardan himoyalashda ham muhim 
rol oʻynaydi. Bundan tashqari, shiddatli sel 
oqimini sekinlashtirish, qum koʻchishining 
oldini olish xususiyatiga ham ega.

Ish yuzasidan Favqulodda vaziyatlar 
vazirligi mutaxassislari bilan turli hududlarda 
tez-tez xizmat safarida boʻlganman. 
Koʻpincha sel va suv toshqinlari, yer va qor 
koʻchkilari roʻy berishi ehtimoli mavjud 
joylarni koʻzdan kechirib, shu narsaga amin 
boʻldimki, daraxt koʻp hududlarda yer va 
qor koʻchkisi hadeganda roʻy beravermaydi. 

“Koʻrinmas urush” va 
raqamli qaramlik

Maqolada taʼkidlanganidek, urush endi faqat 
chegaralarda emas, balki smartfon ekranlarida 
kechmoqda. Masalan, Microsoft kompaniyasi 
oʻtkazgan tadqiqotga koʻra, bugungi kunda insonning 
diqqatini jamlash vaqti (attention span) oʻrtacha 8 
soniyani tashkil qilmoqda. Ushbu koʻrsatkich hatto 
“tilla baliq” xotirasidan ham qisqaroqdir (9 soniya). 
Bu shuni anglatadiki, yoshlarimizning ongi chuqur 
tahlilga emas, balki yuzaki “scrolling”ga moslashib 
borayotir. Mashhur futurist Elvin Toffler aytganidek, 
“XXI asrning savodsizlari oʻqish va yozishni 
bilmaydiganlar emas, balki oʻrganishni, unutganini 
qayta oʻrganishni bilmaydiganlardir”. Darhaqiqat, 
agar biz eski qoliplardan chiqib, yangi reallikka 
moslashmasak, yutqazishimiz muqarrar.

“0,1 foiz” fojiasi va milliy 
kontent

Muallif keltirgan eng ogʻriqli raqam internetdagi 
oʻzbek tilidagi kontentning atigi 0,1 foiz ekanidir. Bu 
maʼnaviy ochlik belgisi. Agar biz farzandimizning 
likopchasiga “milliy taom” (oʻzbekona kontent) solib 
bermasak, u albatta, koʻchadan “fast-fud” (gʻarbona 
yoki boshqa yot gʻoyalar) yeyishga majbur boʻladi.

Jahon iqtisodiy forumi (WEF) hisobotiga koʻra, 
2025-yilga kelib, mavjud kasblarning 85 millioni 

sunʼiy intellekt tufayli yoʻqoladi, ammo 97 million 
yangi turdagi kasb paydo boʻladi. Xoʻsh, biz 
bolalarimizni oʻsha yoʻqolib borayotgan kasblarga 
emas, yangi dunyo talablariga (kreativlik, tanqidiy 
fikrlashga) tayyorlayapmizmi? Muammo ana 
shunda! Jadid bobomiz Mahmudxoʻja Behbudiy 
bir asr oldin bunday degan edi: “Dunyoda turmoq 
uchun dunyoviy fan va ilm lozimdur, zamona 
ilmi va fanidan bebahra millat boshqalarga 
poymol boʻlur”. Nazarimizda, bu soʻzlar bugun 
kechagidan ham dolzarbroq.

“Proaktiv rejim” va
ota-onalar masʼuliyati

Maqoladagi “proaktiv rejim” (oldindan harakat 
qilish) tushunchasi gʻoyat muhim. Biz koʻpincha 
bola notoʻgʻri yoʻlga kirib ketgandan keyingina 
dod solamiz. Vaholanki, immunitetni kasallikdan 
oldin shakllantirish kerak. AQSH Prezidenti Jon 
Kennedi aytganidek: “Biz bugunimizni oʻtmish 

bilan tortishuvga sarflasak, kelajakni boy beramiz”. 
Faqat avval yaxshi edi deb nolib oʻtirmasdan, 
bugungi “TikTok avlodi” (Zed va Alfa) tilini 
tushunishimiz, ular bilan oʻsha maydonda muloqot 
qila olishimiz zarur.

Ilgari Sharqda, xususan, bizning mintaqada 
tarbiya yopiq va jamoaviy tizim asosida qurilgan 
edi. Tarbiyada soʻzdan koʻra amal kuchliroq 
boʻlgan: koʻp gapirilmagan, lekin halol mehnat 
qilingan, kattaga hurmat koʻrsatilgan. “Qush 
uyasida koʻrganini qiladi” maqoli shunchaki 
soʻz emas, balki oʻziga xos tarbiya metodikasi 
edi. Qolaversa, bola koʻchada nojoʻya ish qilsa, 
qoʻshni yoki oʻtib ketayotgan yoshi kattalar unga 
tanbeh berishga haqli boʻlgan. Ota-ona “Bolam 
qayerda?” deb xavotir olmasdi, chunki bola “koʻz 
oʻngida” — mahalla ichida yurardi. Devorlar 
baland, eshiklar mustahkam, tashqi “viruslar” (yot 
gʻoyalar) kirishi qiyin edi.

Bugungi kunda “proaktiv rejim”ga ehtiyoj 
tugʻilishining sabablari oddiy, biroq ota-onalar 
hamon oʻsha-oʻsha. Afsuski, uyning “devorlari 
quladi”. Endilikda “darvozani yopish” foydasiz. 
Chunki bolalarning qoʻlidagi, hatto ayrim 
kattalarning ham “yarmi”ga aylangan telefon 
orqali butun dunyo (yaxshisi ham, yomoni 
ham) allaqachon yotogʻigacha kirib boʻldi. 
Jamoaviy nazorat zaiflashganini qoʻshnining 
farzandingizga bergan salgina tanbehi janjalga 
sabab boʻlayotganidan ham koʻrish mumkin. 
Eng xavotirlisi shundaki, “koʻrinmas yov” 
qoʻrgʻoningizni “ishgʻol qilgan”. Avvallari bola 

yomon oʻrtoqqa qoʻshilsa, ota buni koʻrardi. Hozir 
esa u uyda jim oʻtirgan boʻlsa-da, virtual olamda 
“kiberjinoyatchi” yoki boshqa zararli guruhlar 
bilan gaplashayotgan boʻlishi mumkin.

Maqolada keltirilgan “feyk xabarlar 6 
barobar tez tarqalishi” haqidagi maʼlumot shuni 
koʻrsatadiki, haqiqat “oyoq kiyimini kiyguncha” 
yolgʻon dunyoni aylanib chiqmoqda. Demak, 
bolaga shunchaki “telefonni qoʻy” deyish 
yetarli emas, unga axborotni saralashni, yaʼni 
mediamadaniyatni oʻrgatish zamonaviy ota-
onaning birlamchi vazifasidir.

Mamlakatimizda axborot xurujlari va destruktiv 
kontentga qarshi kurashish tizimi yoʻlga qoʻyilgan. 
Xususan, axborot sohasidagi munosabatlarni 
tartibga soluvchi va noqonuniy kontent 
tarqalishiga toʻsiq qoʻyuvchi mustahkam huquqiy 
baza ishlamoqda. Jumladan, qonunchilikka koʻra, 
veb-sayt egasiga, shu jumladan, blogerga urush, 
zoʻravonlik, terrorizm, ekstremizm, separatizm 
va fundamentalizm gʻoyalarini targʻib qiluvchi 
axborotlarni tarqatmaslik majburiyati yuklangan. 
Shuningdek, yosh avlodni internetdagi axloqsiz, 
shafqatsiz va ruhiy jarohat yetkazuvchi kontentdan 
himoya qilishning huquqiy mexanizmlari 
mustahkamlanib, internet tarmogʻida yolgʻon 
axborot tarqatish (tuhmat, haqorat), kiberfiribgarlik 
va konstitutsiyaviy tuzumga tajovuz qilish uchun 
javobgarlik kuchaytirildi. Bundan tashqari, 
institutsional va texnik mexanizmlarga ham 
alohida eʼtibor qaratilgan.

Shuningdek, taqiqlovchi choralar vaqtinchalik 
samara berishi inobatga olinib, “Jaholatga qarshi 
— maʼrifat” tamoyili ilgari surilmoqda. Xususan, 
Respublika Maʼnaviyat va maʼrifat markazi aholi, 
ayniqsa, yoshlar oʻrtasida internet madaniyati, 
milliy qadriyatlar va yot gʻoyalarga nisbatan 
immunitet shakllantirish boʻyicha targʻibot 
ishlarini olib bormoqda. 2025-yilda tashkilot 
tomonidan tayyorlangan 6000 ta kontentning 
koʻrish qamrovi 329 millionga yetgan. Bundan 
tashqari, mamlakatimizda Stopterror.uz portali 
orqali ekstremistik gʻoyalarning asl mohiyati 
fosh etilib, ularga qarshi ilmiy-maʼrifiy va diniy 
asoslangan raddiyalar berilayotgan boʻlsa, oyina.
uz saytidagi maʼrifiy materiallar destruktiv 
gʻoyalarga munosib javob boʻlmoqda. Tajriba 
koʻrsatadiki, destruktiv kontentga qarshi kurash 
faqat bloklash bilan emas, balki sifatli milliy 
kontent yaratish va aholining mediasavodxonligini 
oshirish orqali samarali boʻlishi tabiiy.

Dunyo hamjamiyatida oʻrnini munosib 
saqlab kelayotgan, ayni damda ishonchi yanada 
mustahkamlanayotgan mamlakatimizning bugungi 
yutuqlari, albatta, uning tinchligi tufaylidir. 
Global muammolar davrida, dunyoning koʻplab 
mamlakatlari turli iqtisodiy-siyosiy bosimlar 
ostida qolgan bir paytda yurtimizning barqaror 
taraqqiyoti ham aynan shu tinchlikning mevasidir.

Unutmaslik kerakki, tinchlik — sovgʻa emas, u 
har kuni qayta-qayta qoʻlga kiritiladigan yutuqdir. 
Buning quroli esa faqat va faqat ilm, maʼrifat 
va uygʻoq vijdondir. Shunday ekan, ilm ahli, 
ziyolilar, farzandining va vatani kelajagiga befarq 
boʻlmagan ota-onalar — barchamiz bolalarimiz 
va yoshlarimiz ongini yot gʻoyalardan asrashimiz 
davr talabidir.

Daraxtlarning chayir ildizlari tuproq 
koʻchkisini tutib tursa, ularning baquvvat 
tanasi qorning quyi tomon siljishiga yoʻl 
qoʻymaydi.

Oddiy bir misol. Qashqadaryoning Langar 
qishlogʻida 22 million kub metr hajmda katta 
yer koʻchkisi sodir boʻlgandi. Chunki koʻchki 
sodir boʻlgan yerda tuproqni tutib turuvchi 
birorta daraxt yoʻq edi.

Albatta, tuproqning tarkibiga ham koʻp 
narsa bogʻliq...

Qishning qoq chillasida izgʻirin va 
boʻronlar roʻy berganda sovuqning taʼsiri 
bir necha bor oshadi. Baʼzan daraxtsiz, 
yaydoq joylarda qor uyumlari yoʻllarni 
toʻsib qolishi ehtimoli juda baland. 
Yoʻl chetida daraxt boʻlgan joylarda esa 
buning aksi. Daraxtlar qalqon vazifasini 
oʻtab, qor koʻchkisining oldini oladi. Yoz 
faslida daraxtlarning salqin havosi kishiga 
benihoya huzur bagʻishlaydi.

Tabiiyki, togʻli va togʻoldi hududlarda 
qor qalin yogʻadi. Eʼtibor bergan boʻlsangiz, 
daraxt moʻl boʻlgan joylarda qor va yer 
koʻchishi holatlari deyarli kuzatilmaydi. 
Bundan oʻn yilcha burun may oyida 

Samarqand — Kitob avtomobil yoʻlining 
52-kilometrida yuz bergan oʻrtacha hajmdagi 
(7200 kub metr) yer koʻchishi hodisasi 
avtomobillar harakatlanayotgan qatnov yoʻlni 
toʻsib, uning chetida turgan 15 ta himoya 
toʻsigʻini pastlik tomon surib yuborgan edi. 
Xayriyat, Taxtiqoracha dovonining oʻrta 

qismida yuz bergan tabiiy ofat chogʻida 
biror piyoda yoki yoʻlovchi mashina oʻtib 
qolmagan. Voqea joyini kuzatganimizda bu 
holat hududning daraxt boʻlmagan qismida 
yuzaga kelgani maʼlum boʻldi.

Bundan ancha yillar ilgari Kitob tumani 
oʻrmon xoʻjaligining Mingchinor hududida 

befarqlik tufayli koʻngilsiz voqea sodir 
boʻlib, ikki yuz gektarga yaqin yer maydoni 
yongʻin ichida qolgandi. Xavfli yongʻin 
oʻrmon xoʻjaligining anchagina qismini oʻz 
ichiga olib, Taxtiqoracha dovonining quyi 
qismi —

Rohatbuloqqacha yetib borgan. Natijada 
nafaqat daraxtlar, balki bu yerlarni makon 
tutgan turli jonivorlarga ham shikast yetdi. 
Yongʻinni bartaraf etishda mutaxassislar bilan 
birga shu atrofda istiqomat qiluvchi aholi va 
togʻ yonbagʻrida dam oluvchi odamlar ham 
faol qatnashgandi. Qizigʻi shundaki, ular 
yongʻinni bartaraf etishda daraxtlarning 
shox-shabbalaridan foydalangan. Binobarin, 
yongʻinni oʻchirishda ham daraxtlar muhim 
oʻrin tutgan.

Daraxtlar yer qobigʻidan tomirlari orqali 
suvni oʻziga tortib oladi va  yer eroziyasiga 
qarshilik qiladi. Shunday ekan, turfa dov-
daraxtlar ob-havoni moʻtadillashtiribgina 
qolmay, balki bir qancha ijobiy xususiyatlari 
bilan ajralib turadi. Oʻz-oʻzidan ayonki, 
oʻrmonzorlarimiz qanchalik kengayib, 
daraxtzor va butazorlar qalinlashaversa, 
atmosferamiz shunchalik musaffolashib, 

tabiiy koʻrinishdagi turli ofatlar soni tobora 
qisqaradi.

Qishloq joylarga qaraganda aholi nisbatan 
zich boʻlgan shaharlar ekologiyasi ancha 
nomutanosib. Xususan, poytaxtimizda aholi 
sonining muttasil ortishi, qurilish, sifatsiz 
yoqilgʻi bilan harakatlanayotgan turli 
rusumdagi avtoulovlar soni yildan yilga 
koʻpayishi shahar ekologiyasiga salbiy taʼsir 
koʻrsatmasdan qolmaydi. Mutaxassislarning 
taʼkidlashicha, yuz litr benzin yoqilganda 
bitta odamning bir yillik umriga yetadigan 
kislorod sarf boʻladi. Shahar iqlimining 
inson organizmiga salbiy taʼsir etishiga oddiy 
sabablardan biri shundaki, yoz paytlarda 
katta shaharlarda havo oʻta issiq, dim boʻladi. 
Asfalt koʻchalar va binolarning qizib ketishi 
natijasida nafas olish ham ogʻirlashadi, 
odamlar oʻzini lohas sezadi.

Eng muhimi, daraxtlar biz yashab turgan 
muhit atmosferasini sogʻlomlashtiribgina 
qolmay, havo namligini moʻtadillashtirib, 
haroratni pasaytiradi, mikroiqlimni 
yaxshilaydi. Shuning barobarida havoni 
chang-gʻuborlardan tozalab, zararli 
bakteriyalarga qiron keltiradi. Koʻcha-
koʻydagi shovqinlarni kamaytirish, 
sanitariya-gigiyena nuqtayi nazaridan ham 
ahamiyati beqiyos.

Demak, atrof-muhitni zebu ziynatga 
burkayotgan daraxtzorlar maydonini 
kengaytirish, yil — oʻn ikki oy davomida 
insoniyatga beminnat naf keltirayotgan 
yashil boyligimizni asrab-avaylashimiz ham 
qarz, ham farzdir. Shahar va qishloqlarda, 
mahalla-guzarlardagi bir parcha yer boʻlsa 
ham undan unumli foydalanib, mevali va 
manzarali daraxtlar ekib koʻpaytirsak, nainki 
atrof-muhit biosferasini, balki oʻzimizning-
da muhofazamizni taʼminlagan boʻlamiz.

Azamat SUYUNOV,
jurnalist

Daraxt ekish, parvarishlash, 
oʻrmonzorlarni kengaytirish savob 
amallardan. Chunki daraxtlar 
atmosferani sof havo bilan 

taʼminlabgina qolmay, balki inson va atrof-muhit muhofazasini muvofiqlashtiradi. Shuningdek, turli koʻrinishdagi tabiiy 
ofatlarning oldini olishda qalqon vazifasini oʻtashi allaqachon oʻz isbotini topgan. Zero, daraxtlarning hali bizga maʼlum 
boʻlmagan turli sir-sinoatlari bisyor.

Muallif keltirgan eng ogʻriqli raqam internetdagi oʻzbek 
tilidagi kontentning atigi 0,1 foiz ekanidir. 

Bu maʼnaviy ochlik belgisi.6

“SHARQ” nashriyot-matbaa aksiyadorlik kompaniyasi 
bosmaxonasida chop etildi.

Bosmaxona manzili: Toshkent shahri, Buyuk Turon koʻchasi, 41-uy.

MUASSIS:
Oʻzbekiston Respublikasi

Vazirlar Mahkamasi

Bosh muharrir:

Salim DONIYOROV

Oʻzbekiston Respublikasi Prezidenti Administratsiyasi huzuridagi 
Axborot va ommaviy kommunikatsiyalar agentligi 

tomonidan 2020-yil 13-yanvarda 1047-raqam bilan roʻyxatga olingan. 
Nashr indeksi — 236. Buyurtma G-146. 

32015 nusxada bosildi. 
Hajmi — 3 taboq. Ofset usulida bosilgan. Qogʻoz bichimi A2. 

Bahosi kelishilgan narxda.

Tahririyatga kelgan qoʻlyozmalar taqriz qilinmaydi va 
muallifga qaytarilmaydi. 

Gazetaning yetkazib berilishi uchun obunani rasmiylashtirgan 
tashkilot javobgar. 

Gazeta tahririyat kompyuter markazida sahifalandi. 
Gazetaning poligrafik jihatdan sifatli 

chop etilishiga “SHARQ” NMAK masʼul.

Bosmaxona telefoni: (71) 233-11-07.

“Yangi Oʻzbekiston” va “Правда Востока”
gazetalari tahririyati” DМ

Manzilimiz: 
100060, Toshkent shahri, 

Shahrisabz koʻchasi, 85-uy

Navbatchi muharrir: Sanjar Eshmurodov 
Musahhih: Malohat Mingboyeva
Dizayner: Zafar Ro‘ziyev

Qabulxona: (71) 233-56-33 Devonxona va eʼlonlar: (71) 233-70-98 E-mail: info@yuz.uz     Veb-sayt: www.yuz.uz: (71) 233-47-05 OʻzA yakuni — 00:30

YANGI O‘ZBEKISTONMezon


